
BUSETULI, UNTU

GWABUNA KIYABO I

 Ameni. Ntufye u Ntwa. [Ubuyo busitakandu pa tepi—
Nsimbi].…-pamwene. Une ngwinogona ubo bo buketelo

bwa bandu bingi fiyo. Ikyẽne kyo mwamaka kinunu, kalumbu
nkeke pala, ilinandi ilyabumalikisyo lila. Une naloliloli
ngupalisya ikyo. Kangi uswe…ukwĩsa mu kilo kya Kyĩnja
Ikipya une ndikwĩnogòna ugwe gwãbagìle ukwĩmba kilikyõsa
ikinunupo, ikyakufwãna ukõngelelàpo mulimõsa kuli ikilo iki.
2 Kikuboneka ngati uswe tukwãnda ikyinja lõsa kanunu; uu-
huu, kununu na matalala nu kutelemuka pãnja, ubwẽgelèlo bwa
kãyìlo ka Indiana pa kabalilo aka ka kyĩnja. Popãpo umwe
bãndu ukufuma ku Georgia une ngukẽta apa, kangi mmwanya
mu Ohio. Lilino, Nkundwe Dauch, ugwe na Kalumbu Dauch
umenye iki kila kili, bomũmo Ohio ali lulalula. Kangi…lõli,
uswe tukuyaga ku Kĩsu kũko patisakuyapo aligwesa gwa ikyo.
Uu-huu. Ikyo kyo kindu.
3 Iki kyo kilo kya Kyĩnj’Ikipya, lya-kilabo-lyãke. Kangi,
ena, aligwesa ali nu lufingo lusimbigwe nu lufingo ugwe
kutendekaga kuli i Kyinja Ikipya, polelo kifuki ilisiku ukufuma
kilabo isyẽne syõsa sisa kubongotoligwa. Kangi popãpo, umwe
mumenye, ugwe kusyũmbutusya i lyãni ilipya ikyĩnja kilikyõsa,
kangi polelo kusyũmbutuka ukugomokela ulubũnju ulukõnge,
gwãbõmbìle ikyẽne kangi.
4 Lõli kilipo ikindu kimokyẽne itolo iki—iki une ngulõnda
ukuyoba, kangi ikyo kyo bo yu Ntumigwa Pauli ãyobíle,
“Ukwĩbwa ifindu ifyo fili mu fyaiyolo, ubusobi bwãngu bõsa
ni fĩndu ifi une mbõmbíle, Une ngugutilamo kubwa bupime
bwa kukõlelígwa ukwapamwanya mwa Kristi.” Ifyo fyo fyẽne
ifyakwĩlúmbùsya ifi une ndinafyo mu mabusobi gãngu kuli
ikyĩnja iki kyãkíndàga, kangi ikiyabo iki kikĩndìle kya bũmi
bwãngu, kangi une itolo nulwĩyìsyo ngusuma Umwẽne kuli
ilipyãna ukuguta nkyẽni kubwa ku bupime bwa bubilikìgwe
bwapamwanya. Une nsisimikisye ubo bo bukéti bwa—bwa twesa
ba uswe, uswe twẽsa tubagile ukwipilika injila yila.
5 Nsulumenie ukuti ikyẽne kyo kilo ikibĩbi bo ulu kangi—
kangi abãndu bakãbagìle ukwĩsa. Kangi une ndinkukõlela u
Nkundwe Neville, une ngãmenye nukumanya kali umwene
ãbagíle ukufika kuno pamo mma. Kangi polelo Nkundwe
Skaggs ikwisapo, kangi umwene isile ukufuma kubutali kula
ku Kentucky kuko umwene yo amafiti matatu pamo kanunupo
kula. Kangi popãpo…Pamo, “Kifuki bo ulu,” umwẽne alinkuti,

popãpo umwẽne ãli nu ndimi ukunkwãba umwẽne panja kabili-
kosa nu kumbĩka umwẽne ukukilania a kãmba ni talakitala.
Kangi popãpo une ndinkwĩnogóna, “Mulimosa, linga ikyẽne
kyo itolo mainchi mabili pamo matatu, uswe tutisa kupãsya
ikyo, uu-huu, pene pãpo ikyẽne kili bo ulo.” Lõli i misebwe
gyãkukĩsanìgwa kangi aligwẽsa ikukĩndílìla.
6 Lilino, ena, ikilo iki kyo kilo kũko uswe tukupilika
ukufuma ku luko lwa balũmbilili, abakĩndàne bala aba bĩsìle
nkati. Kangi abẽne lumo bisakwisa mula ukwisila mfiyabo
ifikindane ikilo iki, mpaka kilo-pakati. Une ngwinogona abẽne
bisakwitũgasyága nukukẽtésya linga i…kuli i Kyĩnja Ikipya
ukubũka…ukwĩsa nkati, kangi ikyaiyolo kila ukubũka pãnja.
Kangi kĩngi abẽne bikwĩsa ukusyũngutìla i kigemo nu kwĩpùta
nu—nu kupela ifĩngo syãbo kwa Kyala nu kwĩyándìla isyãbo—
isyãbo ifĩngo.
7 Une nãlimbulíle u Nkundwe Neville…Kangi une
nãlinkõlíle umwẽne ukukẽta linga umwẽne ikwĩsa. Une ndinkuti
linga umwẽne akãlísìle, une ãngàli ngugela ukukĩndílìla nkyẽni
i kinunu-fĩyo iki une nãbagìle. Kangi polelo linga umwene
akãbagìle ukwisa kuno ndubunju, fiki, Une ãngàli ngukindilila
ukubomba fyosa ifi une mbagile akabalilo kako umwene ãli—
umwene akãli apa mma. Kangi une nãlimbũlìle umwẽne une
nayaga pakugela ikilo iki, ngwĩnogona isya itolo ukuya ni ndumi
ya maminiti-kalongo-na-mahano, pamo ikindukimo. Kangi,
uswe tukukẽta ugwe uli nabo abalũmbilili abãngi bitũgèsye
apa, bikugũlìla.
8 Popãpo une nãli…ninogonaga une ngwandaga kangi itolo
ukukindilila mwa Buku gwa Busetuli uyu, itolo ukubũka
mulamula nkyẽni ukusuluka, ukusalapo untu gwa 4 lilino,
ukwãndako. Kangi linga uswe tutikumãlísya ni kyẽne akabalilo
aka, akabalilo akakõnge uswe tukukindililága. Polelo ukubuka
ku lya 5, kangi lya 6, kangi itolo mũmo uswe tubagíle. U Ntwa
atutule uswe ukwẽndelámo mu kyẽne.
9 Une ngulonda ukuyoba, bo uswe tukãli nukwanda, ukuti
pala bwãlipo…bãli nu luyãto akabalilo aka kakindilepo
ukufuma—ukufuma…Nkundwe Drummond Thom nu nkasi
gwake. Uyu yo gwãke mama na tata bitugesye apa ikilo
iki. Kangi abẽne bagomwìke itolo ukufuma ku Africa kũko
abẽne bafumile pakuya ni ngomano ingulumba isya kupoka-
myõyo ni ngomano sya bubũmbulùsyo Bwamwakyala. Unkĩkúlu
unnini uyu ãlyẽgíle umwẽne, une ngusũbíla, ubuyo bwa mbũya
gwãke, ilisiku limo, nu kuya nu bubombelo bwa bamminyololo,
kangi abatulwanongwa bikwisa kwa Ntwa, na filifyosa. Ikyene
kyali itolo kinunu mumo Kyala ikubombela imbombo bala
abatubwa babili. Abene bali kuno lilino mu Amerika pa kabalilo
ukubomba ubusasanianongwa bumo.
10 Linga aligwesa gwa umwe batimi…Une ngulonda

ukunsimba u Nkundwe Drummond u…Drummond, une, ena,
une nguyega ingamu yila mosa mfuluganike. Nongwa ya fiki
umwẽne akãbagíle itolo ukwẽga i ngamu innunu iya Kingereza
nukwĩbwa isya ikyẽne? Unko uswe itolo tumpe umwẽne
imbalilo, ngimba umwe mukuyoba fiki, ’nongwa yakuti une
ngutoligwa ukupilika ikyo, umma. Une ndikwĩnogóna sinda gwa
uswe tubagíle ukwẽga ikyẽne. “Drummont,” une ngwĩnogòna,
yo njila indalusye ya kuyobela iyẽne; kangi Kalumbu Charlotte.
Linga aligwesa gwa umwe mukulonda ukuya nabo abene, une
naloliloli ngulonda ukupilika abene bikwisa nkipanga kyako.
11 U nkĩkùlu yula, uyu Kalumbu Charlotte, umwẽne yo itolo
mwãnìke. Umwẽne ãpàga ubukẽti pamwanya pala akabalilo
aka kakĩndilepo, kwa Meda, isya bwẽndelemo abẽne bãli
nabo mu Africa, kangi une ngubabùla umwe ikyẽne kyãli…
Billy, ikyẽne kyãtwèle utubalilo twaiyolo ukugomokela kãngi;
kyãpilikìgwàga ngati ukuyoba Afrikaans. Kangi popãpo ubwĩte
bulipo pãsi pala ukuya kanunu mũmo ubwẽne buli apa.
12 Linga aligwẽsa ikulõnda ukuya nu Nkundwe Drummond
kuli i…kangi Kalumbu Charlotte, kuli ulusasanio nkipãnga
kyãbo, linga ugwe ubagile, ugwe itolo bilikila Nkundwe
Tony Zabel pala ku MElrose 7-3945. Linga umwe mukulõnda
ukusĩmba ikyẽne pãsi, mwe bamo ba umwe balũmbilili,
une naloliloli ngukasya Nkundwe…Kabuno umwẽne yo
ndũmbìli unnunu, undumiana ugwanaloli-ndumbula, uyu nalõli
ikufũmbwa ukwãndako kumo, ukwãndisìgwa pãnja. Kangi
umwẽne yo nsitakutìla, ndumiana nnunu, kangi une nunganile
umwẽne fĩyo fĩyo. Lilino, umwe kũmbukìla, MElrose 7-3945.
Kangi une nisakuleka akakadi akanini aka apa, kũko fikuti
linga umwe…Ilyo lyo likadi lyabo, kangi linga ugwe kuboneka
ukuya gwãkubagíla ukubĩka imbalilo pãsi, ena, ugwe ubagile
ukwisa ukupimba ikyene, pamo akabalilo kalikosa ukufuma
pa butusyo pakati pa ngomano ingindane ikilo iki. Kangi ega
imbalilo yãbo nu kubakõléla abẽne linga umwe mukulõnda
ukuya nabo mu fimo mwa fipãnga fyĩnu kuli u lukomano, pamo
umunduyumo uyu ugwe umenye uyu ikulõnda ukuya nabo
abẽne, ’nongwa yakuti abẽne bo itolo bikwẽnda ukukilania
America.
13 Ngimba ikyo kikaya kindukimo? Africa ikufimbilisigwa
ukutuma abamisyoni ukukilania kuno kuAmerika! Ubu bo buyo
abẽne bafũmbígwe, kunokuno kuno, kibibipo ukukĩnda ikyẽne
kiyĩlìle ukukilania kula.
14 Popãpo balinga aba bo bahobofu nu kuhoboka u Ntwa
abakyũngìle umwe ukukĩndamo ikyĩnja ikĩngi? Kangi apa uswe
tulipo, ukwisa pa bumalikisyo bwa nsebwe. Kangi iputa ukuti
Kyala isa kutuswa uswe syõsa isya mbĩbi syĩtu ni ndumukilwe
syĩtu.
15 Lilino, une ngulonda ukuyoba iki bo une ngãli ukwãnda. Une

ngunyonywa, kwa kila yumo gwa umwe mwẽsa, ikyabopõnjòli
fĩyo kangi ikyalusangaluko kangi ikyãbukafu ikyĩnja ikipya iki
une mbagìle ukunyonywèla kwa umwe. Kyala ayege na umwe!
Umwe mulikulaga mosa-mubili mumbili, kangi mwambepo,
kangi mufyahela, kangi mufyafyõmbo. Kilikyosa iki Kyala
abagíle ukutwala pa umwe, une ngusuma ukuti Umwene
ikubombaga ikyene.
16 Lilino une nguketesania ni kyinja ikipya, nimwene, Kyala
itolo amenye iki kilambalele mu nkyeni. Kangi inyĩnogòno syĩtu
sikufĩmbilisigwa ukutẽndekìgwa lululu ulu. Uswe tulinafyo
fyõsa ifya fĩndu fyĩtu. Nkundwe Jim, pamwanya pala, ẽgìle
ikyẽne kĩtẽndekèsye lilino, panongwa ya kukoleligwa ni findu
ukufuma mfisu-fyosa, nkisu-kyapasi-mbupapate; ukukéta kũko
u Ntwa isakulongosyaga uswe. Kangi une naloliloli ngulõndesya
inyĩpúto sya umwe bãndu, ukwĩpúta ni ndumbula yĩnu
yõsa ukuti Kyala atisa kunyĩtikísya une ukuya ndongosìgwe-
mbusóbi. Une—une…Ikya kalikosa une ngulonda ukuya,
ko kuya gwanaloli-ndumbula kangi nasiku ukulõngosìgwa-
mbusobi. Kangi lilino, une mfumile pakuyanakyo ikyinja
ikinunu.
17 Utubalilo twĩngi, abãndu bakusitakupilikisya. Kangi
akabalilo kãko abẽne bikuyoba, “Nkundwe Branham, ugwe
gwe—ugwe gwe…ugwe utikubũka ku mabuyo bo mũmo ugwe
gwalisibile ukubõmba, kangi ngati aba ababõmbi abãngi
bikubõmba, nu kuya nafyõsa i…” Une—une nãmanyíle ikindu
kimokyẽne, ukuti ukumanyila ikimanyisyo ukufuma mu i
Bãngéli lyĩtu kangi ukufuma kwa Ntwa gwĩtu, ukuti Yeso
akãli mũndu gwa kwĩnángìsya. Umwẽne—Umwẽne ãsusìlwe
ikyo, Umwẽne akãli nu bwĩbónèsyo. Muketile, Umwẽne—
Umwẽne akãli mũndu-gwa-kwĩnángìsya, na panandi. Kangi
une ndikwĩtìka ukuti abafũndìgwa Bãke bo bãndu-ba-
kwĩnángìsya. Nasiku ngimba abẽne bãlĩténdikèmo bẽne bãndu-
ba-kwĩnángìsya.
18 Apo po pãpo une ngwĩnogona uswe tukupondwa ubwãto
kĩngi umwĩsyúgu, (Lumo ikyẽne kyo itolo fũndo yãngu
nimwẽne.) ukuti, akabalilo kako uswe tukufimbilisigwa
ukutendeka ubupũte ubunywamu ukufwana na filifyosa,
umwe mumenye nongwa ya fiki, Une ngwĩnogòna ikyẽne
kikuboneka ngati ikyẽne kyo kyakukĩndapo kya kwĩnãngisya
ukukĩnda ikyẽne kyo busisya.
19 Ngimba umwe mwãkẽtesísye mu kwisa kwa Ntwa,
bala bãbo naloliloli bãlyãmbilíle Umwene? Ãli Simiyoni,
nayumo akãpilikemo siku nakimo isya umwene, loli umwene
ãlondesyaga u Ntwa. Mfwamaso Anna, mu tempeli. Yohani u
Mõsi, ndulangalanga. Kangi bala…
20 Yõhàni ãbúkìle mu matẽngèle pa fyĩnja fihano-na-fina
mbukusi, nasiku akãbonìke kãngi mpaka umwẽne ãli malongo-

matatu; mu matẽngèle. Kãngi abanyãmbàla bo bala aba
kusòfu bãlítìke, nu kukyũnga bãkwíyìsya, abẽne bãlóndesyàga
ukwĩsa kwa Ntwa. Kãngi abẽne bakãlúndisyèmo nasiku
ingomano syãbo nu kufĩmbilisìgwa ukubĩka ikyẽne pa fifumusyo
ifikulumba (“I sala! A kabalilo!”) kangi—kangi ukufumusya-pa-
sinema na filifyosa. Ikyo kyo kili kanunu ku bala bãbo bikulõnda
ukubõmba ikyẽne injila yila, lõli, kwa une, ikyo kitikuboneka
ngati-Kristi.
21 Une mmenye akabalilo kamo abakundwe Bake bãlimbulile
Umwene, balinkuti, “Ugwe kubomba ifika ifi ni findu, fiki
Ugwe utikubuka kumwanya kuno ku—ku Yerusalemu? Kangi
uswe tukubũka kula ku lusekelo lwa Pãsa, ukukõlèla pãnja
Kaifasi umpũti unkulumba, na fyõsa fila, nu kuleka abẽne
ukumanya. Bomba ikyene pankyeni pa bene bo ulo, ukuti
abene babagile ukuketa imbombo Syako. Kangi lilino, muketile,
ngimba Ugwe kwãlangàna ni kipãmbo kya balobanswi, na fyosa
bo ifyo, ukusuluka pa kisõko, kangi ikiyabo kyapãsi kila ikya
bãndu? Fiki…Nongwa ya fiki Ugwe utikufika pamwanya apa
nukukileka ikisu ukuketa ikyene?” Muketile?
22 Yeso alinkuti, “Isala yĩnu yo bwila, isala Yangu yikĩsa mma.”
Uu-huu. Muketile?
23 Yohani ali akabalilo kamo…Yohani u Mõsi, a—a Masimbo
gayobile isya umwene ukwisa. Kangi alinkuti, “Akabalilo
kako umwene ikwisa, ukuti…” Fiki, Yesaya aayobile,
ukufwana ifyinja abamia bahano na babili na kalongo na
fibili bo umwene ãkãli ukupapigwa, “Pala ãngàli likuyapo i
lisyu-lya-pakanwa lya yumo ikukúta ndulangalanga.” Kangi
alinkuti, “Fyõsa ifyãmba filinkunyela bo tung’osi utunini,
amãni gõsa galinkukuba ifiboko fyãbo, amabuyo agapamwanya
gãtẽndekìgwe gapãsi, kangi amabuyo gapãsi galinkutẽndekígwa
pamwanya.”
24 Amabusololi ga luko bo ulo! Ngimba ugwe kwinogona fiki
ababombi ba lisiku lila…Akabalilo kako abene bãpĩmbìle Ikyo
mosa, abene bãbagíle ukuyoba, “Mwe! Akabalilo kako unsololi
unkulumba yula ikwisa, aligwesa isakummanya umwene. Kyala
itolo isakubãlùla kunyuma ifiyeleke fya mmwanya, amafyũkìlo
ga Kumwanya gisa kusuluka pãsi, i gilẽta lya moto lisakwẽnda
pãsi, ikibugutila kya bãndumi ukumbíkìsya umwẽne ku kĩsu.”
25 Akabalilo kãko umwẽne ikwĩsa, umwẽne ãli gwaiyolo
ndumbilili gwãkisyo-ikibũlùke na kapãtu ka kipapa kya ng’osi
kaniẽmbetelìgwe ukusyũngutìla umwẽne, na kapãtu ka kipapa
ukuya kifũnga. Lumo akãlyógilèmo nasiku; kamokene mu myẽsi
mitatu pamo mina. Panja pala ndulangalanga, ukusoka panja,
ukwima mmatipa, busolofu mpaka mafundo, ikulumbilila,
“Pinduka, panongwa ya Kitangalala kya Kumwanya kili
kifuki!” Umwene akãbúkilèmo siku ku twaya natumo. Linga
aligwesa ãlondaga ukumpilika umwene, abene bikusõka panja

ku Yorodani ukumpilika umwene, bala aba bikulonda ukupilika.
Ngimba umwẽne ãbõmbíle fiki? Umwẽne ãyũgénie ikikolo,
umwẽne ãyũgénie ikĩsu.
26 Kulipo ukuyuganikana ukukĩndílìla kũko abãndu
bakamanya nakimo ikya ikyẽne. Akabalilo kako Yeso ikwisa,
Umwene akãliyimilèmo siku Mwene pakati pa bunywamu.
Umwene aalisile ku Bãke Mwẽne, Umwene isile ku bala babo
bandondaga Umwene. Apo po pãpo ukuyuganika kukwĩsa. Ikyo
kyo iki Umwene ikubomba umwisyugu. U Mbepo Mwikemo
ikwisa ku bala babo Kyala abakõlíle. Kulipo ukuyuganika
ukukulumba pakati pa Basaligwa. Ikindu ikikulumba,
ikyamaka kikukindilila, loli ikisu kyapasi kitikumanya nakimo
ikya ikyene.
27 Abẽne bikwĩnogòna, fyõsa ifi ifinywãmu ifĩndu fyamaluba,
ni fumusyo sya nkisũ-kyõsa, ni sinema, kangi imiyũmba gya
madola-elifuelifu, na filifyõsa, ikyo kyo fĩndu ifi fikubũka
ifikulumba. Ikyo kyo butoyofu ku bukẽtèlo bwa Kyala. Kyala
atikukẽta ku fĩndu ifinywãmu mma. Iki umundu ikukolela
“butoyofu,” Kyala ikukolela “Kikulumba”; kangi iki umundu
ikukolela “kikulumba,” Kyala ikukikólela “butoyofu.” “Ikyẽne
kyãlinkyẽlíle Umwẽne, ukwisila mu butoyofu bwa kulumbilila,
ukupoka bala bãbo bãyõngíle.”
28 Lilino, Yõhàni. Ngimba ugwe kwinogona fiki abene
bikuyoba? “Alipo u mumilisi ugwaiyolo panja pala, ugwaiyolo
umwinitu umboneke-mbũlùfu-kukisyo, ukusoka panja
pa lulangalanga ni kipapa kya ng’osi kiniembeteligwe
ukusyungutila umwene. Kangi, fiki, umwẽne ikwĩma mu
matipa, nsitafilato, pãnja pala pa lubafu lwa Yorodani, kangi
nukupena pãnja pala. Ngimba ywani apilikemo siku isya kindu
bo ikyo?”
29 Akabalilo kãko Yeso ikwĩsa. “U Mesiya, apãpìgwe
ukukilania kula mu kibaga, pamwanya pa kilundiko kya mĩndu,
kangi—kangi i ng’ombe sikubãma ukusyũngutìla? Kangi—kangi
ugwe kusanusya nu mãma…Unsĩgwána, ngati tãta gwãke…
U mãma ãyaga pakuya mãma bo abẽne bakãli nukuya bẽgi, fiki,
Umwẽne ãpãpìgwe pãnja pa bwẽgi ubwĩkèmo. Umwĩnìtu yula?”
O, mwe! Muketile? Loli Ikyene kyãli Kikulumba, abene itolo
bakakimenye Ikyene. Muketile? Abene bakakimenye Ikyene.
30 Kangi lo lũlo yo Nongwainunu umwisyugu “Ngulumba.”
Kangi i Nongwainunu yikusenyendeka ngati Iyẽne
yitikusenyendekamo siku pabutasi, lõli Iyẽne yikuyugania
nkati a basyãle. Uko ko kutalusya, yikubatẽndèkesya abẽne
bĩténdekèsye.
31 “Umwene aalisile ku Bãke Mwẽne, Bake Mwẽne
bakalimmwambilile Umwene mma.” Umwẽne ãbabũlíle
abafundigwa Bãke, “Komma ukubũka mu njila sya Bãpánja,
lõli bũka ndigi ku ng’osi insobi sya Israeli. Kangi, bo umwe

mukubuka, umwene uyu ikwambilila umwe ikwambilila Une.
Akabalilo kako ugwe kubuka nkaya, abene batisakukwãmbilíla
ugwe, kung’unda ulufũmbi ukufuma ku malundi gãko
nukusõkapo. Kangi naloliloli une nguyoba kwa umwe,
kwisakuyaga kwãkwĩtikísìgwa ukukĩndapo kuli Sodomu
na Gomora mu lisiku lya Bulongi ukukinda mũmo ikyẽne kisa
kuya kuli akãya kala.” Kangi kalikõsa kamo mwa twãya tula
utu twãpíkìle abanyãmbàla bala tulãmbalèle mu mifwãndìlo
umwĩsyùgu. Kalikõsa kamo aka kãlyámbilìle abẽne, ko kakãli
kĩmìle bo yi mbãnda-indali. Uko ko kutalusya, muketile.
Kikwega akabalilo katali ukwamula; loli Kyala ikwamula,
komma ukupasya. Une ndikwĩsa ukwãnda pa kimo kila, une
ndisa kwĩsamo siku mu Busetuli. O!

O, une ngulõnda ukumbona Umwẽne, kẽta pa
kisyo Kyãke,

Kula ukwĩmba bwila isya ipyãna Lyãke
ulyakupoka;

Pa ngĩndi sya Lwĩmíko ndeke une mfyusye
ilisyu lyãngu;

Bo i mbãsyo syõsa sikukĩsania, kangi ku kãya
ku bumalikisyo, bwila ukusãnguluka.

32 Une nkiganile ikyo. Unko uswe twinamisye imitu gyitu
itolo pakabalilo. Ngimba umwe mukulonda ukwima bomukãli
umwe ukubomba ikyene? Une—une ngwinogona…Ili Bangeli
lyãyobile, “Akabalilo kako umwe mukwima, mukwiputa,
hobokela.” Balinga bali nu busume umwe mukulonda
itolo ukukileka ikyene kimanyigwe ni kiboko ikifyũsigwe?
Kumbukilaga, Kyala ikuketa ikyene, Umwene amenye fyosa ifya
ikyene.
33 Gwĩtu Tãta Gwakumwanya, uswe tukusegeléla u Bwĩkémo
Bwãko Bwakyala mu Ngamu ya Ntwa Yeso, yila i Ngamu
inyĩkutìsye iyi yãpẽgígwe kuno pakati pa bãndu, ukuti fyõpe ni
fikolomuMwanya kangi nkĩsu kyo kyõsa kipĩgw’ingamu “Yeso.”
34 Kangi uswe tukusuma, Gwentwa, ukuti Ugwe kwambililaga
ukupalisya kwitu. Ikyãkwànda, ukwãnda, ikyĩnja kyãkufwa
iki…bo uswe tukusõsya ikyẽne pãnja ikilo iki mu bubómbèlo,
ukusõsya ikyẽne pãnja ukupa ulutũfyo, tukufunda Lisyu Lyako
kangi ukumanya iki ISI SYO IKUTI UNTWA ikusanusya.
Ngimba findu filinga ifi uswe tubagile ukubika pasi pa
kikalatasi ukuya bãkupálìsya! U tunini, utubope utusekele utu
uswe tufumile ukuya nato ikyĩnja iki, kũko Sẽtàno ãngàli
akúpilìle ubũmi bwĩtu lõsa, lõli Ugwe ukãli ukumalisya na
uswe mpakalino. Polelo uswe tukãli tukukĩndilila nkyẽni. Uswe
tukwitika, Ntwa, ukuti uswe tupãpigwe itolo nu kukusìgwa
nkisu iki ukugĩndika nu kwimika Ugwe.
35 Kangi uswe tukusuma, Tãta, Ugwe kutuswaga uswe
panongwa ya ingilano yiliyõsa kangi ubusobi bulibosa ubu uswe

tubõmbíle ukusuluka ukukĩnda mu njila. Unko uswe twĩbwe
ubusobi bwĩtu ikilo iki bo uswe tukulãta isyẽne, ukusisyĩla
isyẽne mu Nyãnja ya Kĩbwa, mu Ngamu ya Ntwa Yeso, nasiku
ukusikũmba isyẽne mmwanya kãngi; lõli lilino ukugutila kubwa
bupime ubu, ku Nnyambala umpelelesye yula, Kristi Yeso.
Tupaga ikyene ikilo iki, Tãta.
36 Ukuya bãmbombo Bako ukuyoba, aligwesa gwa bene,
Ugwe uli onelelaga abene na Mbepo gwa Bumi, kangi abẽne
balilũmbililàga bo nasiku pabutasi, nu kutwãla i ndumi
nkipãnga ikilo iki.
37 Kangi uswe tubũngénie apa pãsi pa buyeleke ubunini ubu,
ubu uswe tukupalisya panongwa ya ubwẽne, Ntwa. Uswe
tukupalisya ukuya nu moto umpyano ukwitugasya kifuki,
kuli u buyeleke pamwanya pa ntu gwitu, ikyo kyo kyosa
kyãkulõndígwa.
38 Kabuno ifyuma fyitu fikaya nkisu iki mma, ikyene kili
nkisu iki kikwisa. Kyala, uswe tukwãla pamwanya kula kũko
uswe tukwĩtìka ukuti abahiyi bakabagila ukubõngotòla nkati nu
kwĩba, kangi utunyamana tutikubolesya ikyẽne, kabuno ifyũma
fyĩtu fyo Bũmi Bwãsyèpwa. Kangi uswe tukusuma, Tãta, ukuti
Ugwe kutwitikisyaga uswe tubánílìle ikyo amasiku gosa ga bumi
bwitu.
39 Tupela uswe babõmbi bakufikapo. Ega bõsa ububĩbi
ukufumamwauswe, Ntwa, fyõsa i fyaiyolo. Ala ikyẽne…Imisisi
gyõsa gya kabini kangi ubukali bõsa busõsigwèpo pa bũmi
bwĩtu, ukuti uswe tubagile ukuya bakwiyufya kangi banyafu
pankyeni pa Ugwe. Tupaga ikyene, Ntwa. Unko uswe tuye nakyo
ikyĩnja ikikulumba-ukukĩnda uswe tuyĩlèmo siku nalĩno, ikyĩnja
iki kikwĩsa. Tupaga ikyene. Tupaga uswe lilino, ikilo iki, ikya
Lisyu Lyako bo uswe tukugulila pa bulumbilili Bwako. Mu
Ngamu ya Yeso uswe tukusuma. Ameni. Mulitugasya.
40 Lilino, ikyẽne kyo lukolumo kikafu kuli une ukukẽta i koloko
yila ukusyũngutìla pala, kangi une ndikulõnda ukukyũnga
abakundwe bãngu bikugúlìla, popãpo une nisa kugela
ukwẽndelèla mwãmbibimbibi bomũmo mbagìle nu kwẽga
ikiyabo iki kimálìke. Kangi, lumo, linga uswe tutikumalisya,
polelo kilabo kulubunju uswe tukugelaga lumo ukukindilila,
linga u Ntwa ikwitikisya. Kangi polelo linga Nkundwe Neville
atikusuluka mma, pamo kilikyosa, ena, polelo une ngugelaga, u
Ntwa iganege, ukuya apa ukupimba pa bubombelo bwa sukulu
ya Ndungu.
41 Lilino, komma ukwiibwa lilino:

Iputa, iputa, i njila yene
…fika amabuyo gãpamwányàpo;
Iputa, iputa, u lwiputo lwa lwitiko
Lwisa kutwala isayo sya Kyala pãsi.

42 Iyo yo njila yene iyi ugwe kwĩsa kubombagamo siku ikyene.
Unko uswe twimbe ulwene palikimo. Ikyinja Ikipya iki lilino,
uswe tuli na kabalilo kingi.

Unko uswe twipute, iputa, i njila yene
Ukufika ubuyo bwãpamwányàpo;
Iputa, iputa, u lwiputo lwa lwĩtìko
Lwĩsa kutwala isayo sya Kyala pãsi.

43 Polelo linga ulwiputo lwa lwitiko lukutwala isayo sya Kyala
pasi, unko uswe tukíndililège ukwiputa. Nhobwike fiyo, ikilo iki,
uswe tuli ni fisyo ifipya mu Kitangalala kya Kyala ifi fikaaliko
mu kyinja kya mmayolo. Kangi une ne, itolo ngukĩndilìla
ukwĩpùta kila ukõngelelàpo nu kõngelelàpo fisa kongelelàko
akabalilo kõsa. Kangi sĩnda akayobigwàmo siku mpakalino iki
ikyẽne kĩsa kuya pa lubafu ulũngi.
44 Lilino, uswe twisakusanukila ku ntu gwa 4 gwa Busetuli.
Ngimba yumo ikufumbwa i Bangeli? Uswe tulinago a Mabãngéli
gamo pamwanya apa linga ugwe kulonda ukukõngésya uswe.
Umma ndaga, yumo mwa bãmbililabahèsya isaga kuno lilino,
uswe itolo tulinago gwesa undisi gwa Mabãngéli apa. Yumo
mwa bakyungahela, bãmbililabahesya, pamo ikindukimo, isaga
pamwanya apa papapa itolo. Nkundwe Zabel; unko yumo
ugwakongelelapo ikwĩsa, yõpe. Linga ugwe kulonda itolo
ukwega imbafu syosa-sibili, kangi uswe tukubukaga itolo
ukusuluka ulukindi. Kangi aligwesa uyu ikulonda i Bangeli,
ukukonga mula na uswe, fiki, itolo ẽga agẽne palapala pãsi nu
kupa agẽne kwa aligwẽsa uyu ikulõnda agẽne.

Kangi uswe tukulonda umwe ukusanuka lilino ku Busetuli,
untu gwa 4.
45 Kangi, lilino, linga ugwe gwitũgésye kunyuma kangi
kulõnda ukusema nkyẽni apa, uswe tuli ni fwasi inyingi ikilo
iki kuli umwe ukusema nkufyùka. Kangi ipelaga gwimwene
nsũbisigwe, kangi itolo ukwisa mulamula mu kimanyisyo nu
kundula une ukubala ilyene, nukufunda ilyene bo uswe tukwisa
palikimo. Filipo ifikota pamwanya apa. Une ngukéta babili
bikwisa. Kangi apa filipo ifikota fibili papapa apa. Apa kyo
kimo kuli umundu yumoywẽne kimo papapa nkati muno. Kangi
kulakula kunyuma nkati muno, kula ko itolo fikota pamwanya
apa. Une ngusakisya abapũta bo itolo muluko lumo bãkulíkòsa.
46 Kangi lilino, balinga bãlĩkyélìle ikimanyisyo kyitu iki uswe
itolo twãli nakyo, ikimanyisyo kya masiku-lwele pa Ngulilo
sya Kipanga Ihano-na-ibili? Ndaga ugwe. Kikumbela une
ukwĩpilika kanunu, panongwa yakuti une nalõli ndinalo u
lusayo ulukulumba ukufuma ku syẽne nimwene.
47 Lilino, ikilo iki nu ntu gwa 4, uswe tukusõkàpo lilino, Yohani
ãyobile kuNgulilo yaKipanga kyaLaodikiya. Kangi, muNgulilo
ya Kipanga kya Laodikiya iyi, iyẽne yãli ngulilo ya kipanga
insofanikane ukukĩnda syõsa isya syẽne.

48 Kangi uswe twãkyãgíle ikindu ikipelakisa ukukĩnda
mu kiyabo ikyabumalikisyo kya Ngulilo ya Kipanga kya
Laodikiya, Yeso imile panja pa kipanga Kyake Mwene
kuko Umwene ãfumìle ukubíkìgwa pãnja, ikukung’usya ku
kifigo, ukugela ukugomokela nkati. Ngimba kila kikaya
kyabutulwanongwa? Une ngwĩnogòna ikyo kyo kifuki limo
mwa Masimbo amapelakisa ukukĩnda aga une mbalilemo siku.
Yeso, panja pa kifigo Kyake Mwene, kangi ikipanga Kyake
kyalimbikile Umwene panja, kangi Umwene agelaga ukwingila
ukugomokela mula itolo ukubapoka abene. “Unnyambala
aligwesa uyu isakwigula, unko Une ngomokele ku nyumba
Yangu Yene, Une nisakulya nu mwene kangi umwene na Une.”
Ngimba ikyo kikaya…ngimba ikyo kikaya kipelakisa? U Kyala
gwa Kumwanya, abĩkìgwe pãnja pa kipãnga Kyãke Mwẽne,
ukwĩsìla mu tumanyisyo twãbo ni fipãnga-fipãgùke kangi i
njila abẽne bãbómbelàga. Ukubabika abene panja…ukumbika
Umwene pãnja pa kipanga, balinkwitikisya ikimanyisyo kyabo.
49 Ikyẽne kyo kindu kilakila mũmo ikyẽne kyãyĩlíle ilisiku
ili Yeso ãkomelelígwe. Kangi kila kyãli kila akabalilo kãko
abẽne bãlitikisye Baraba, u nngogi, nukunkomeléla Yeso.
Ukumwabula u ngogi pakati pa bene, uyu asisimikisigwe
“nngogi,” nukwitikisya…nu kupĩka Yeso Kristi, Yumoywene
ntiga uyu ãbagíle ukubapa abẽne u Bũmi.
50 Kangi ikyo kyo kindu kilakila ikipanga-kipãgúke
kilikyosa, kangi ikipanga-kipãgúke kya kiPentekosti, kilinafyo
umwisyugu. Abẽne bikukẽta ukuti ifipãnga-fipãgùke fila
fikufwa itolo mbibimbibi bo mũmo abẽne bikupãgúsya.
Pakãlipo siku na yumoywẽne (mu—mu mani ga syãmbukùlu)
uyu ãpãgwísyèmo siku kangu ukuti ãbómbilèmo siku kalikõsa
lõli ukufwa palapala. Fyõsa ifimanyilo, ifiswĩgo, ni fikũngìlwa
filinkubaleka abẽne, na kilikyõsa ikĩngi, mbibimbibi bo abẽne
bãpãgwísye. Kangi mbuyo bwa kwitikisya u Ntwa Yeso ukubapa
abẽne u Bũmi, abẽne balinkubũka kulakula ukutalula kunyuma
nu kwabũla Baraba pakati pa bẽne kãngi. Ngimba ikyo kikaya
kindukimo kiselusye? Yo nongwa Kyala ãbĩkígwe itolo panja pa
kipanga Kyãke, kangi imile, ikukung’usya, i ngulilo ya kipanga
yabumalikisyo, ikugela ukugomokela nkati.
51 Lilino, uswe tukusyãgánia ukuti Busetuli buyabigwe
mfiyabo fitatu. I kyãkwànda gyo mitu mitatu gyakwanda,
gifweneko ku Kipanga, i Ndumi, u gwandumi…ku bãndùmi ba
Kipanga. Kangi ukufuma…Kangi polelo Umwene alinkuyonga
palapala pala mu ntu gwa 3, atikuboneka kãngi mpaka untu gwa
19, mu ntu gwa 19 Umwẽne ãgomokíle. Pakati pa kabalilo aka,
Kyala ikubombela na baYuda. Polelo, ukufuma pala ukubũka
nkyẽni, ikyẽne kyo pakati pa kwĩsa kwa kãya akakulumba aka
Yerusalemu, kangi u—u kufũngìla ukusõsyàpo kwa bãndu ba
Israeli, na fyõsa bo ifyo, ku kabalilo ka bumalikisyo.
52 Lilino, popãpo ikilo iki uswe tukusõkápo…Nakalinga

ukufuma pa iki, Yohani ãkẽtíle…Pa Lusũngo lwa Patmos…
Balinga bikukũmbúkìla bo butali nki Patmosi ãli ukufuma
ku…ukufuma ku kiloboko? Ngimba ikyẽne kyãli kubutali
bulebule? Kifuki mamailosi malongo matatu, uko ko kutalusya,
ukufuma ku kiloboko. Kangi ngimba ikyẽne kyãli kubutali
bulebule ukusyũngutìla Patmos? Umwe mukukumbukila fimo
mwama fyajogarafe? Ukufwana amamailosi kalongo namahano
ukusyungutila ikyene. Kangi ikyẽne kyãbómbeligwàga kuli
bukagileko kuli a Baroma, ukubĩka abamminyololo pãnja pala.
Kangi Yõhàni ãli pãnja pala kuli fiki? Ngimba umwene ãbómbìle
fiki? Ngimba umwene—ngimba umwene ãlíbìle ikindukimo?
Umma. Ngimba umwene ãli…Abene balinkumbika umwene
panja pala panongwa yakuti umwene ãsófaniàga abandu
kangi…pamo ukubomba ikindukimo ikibĩbi? Umma. Ngimba
umwene ãli panja pala panongwa ya fiki? Panongwa ya Lisyu
lya Kyala nu buketi bwake, ku kulumbilila i Nongwainunu.
53 Kangi kabagĩle kalikõsa ukuboneka ku Nkristi kisita ikyẽne
kyo panongwa ya bununu-ukukĩnda? Umma, umma, umma.
Popãpo fyo fiki Kyala ãlinsõsisyèmo umwẽne panja pala pa
lusungo pamwene? Ukutupapo uswe u Bũku uyu gwa Busetuli.
Muketile, Kyala itolo abagile ukukwaba ulusyõya pamwanya
pa maso ga mõhési akabalilo kalikosa Umwene ikulonda.
Bule Umwene? Umwene itolo nubupepe abagile. Une itolo
nunganile Umwene. Panongwa yakuti, une ndikufimbilisigwa
ukuya nkomu, muketile. Lilino, linga une nãli nkomu, une
nabagile ukugela ukwibwa fyosa ifya ikyene panongwa yakuti
une ngamanya nayumo ãbagíle ukuya nkomu bo Umwene.
Kangi polelo une—une itolo…Kilikyosa une ndinakyo, une
ngwiyipa nimwene kuMwene kangi itolo ukubomba iki Umwene
ikuyoba bomba. Ikyo kyo kyosa. Utubalilo tumo ikyẽne kyo
kyakukĩndàna fĩyo ku njila une ngwĩnogona ikyẽne kili. Lõli
une mmenye, linga Umwẽne ikulõngósya ikyẽne, Umwẽne yo
nkomu. Umwene amenye iki Umwene ikubomba, une ngamanya.
Polelo une itolo ndinkundeka Umwene ukubomba ikyene,
umwe muketile, polelo ikyene kyo itolo…ikyene kili kanunu.
Muketile? Polelo une itolo ngundeka Umwene abombe ikyene.
Ikyo kyo kyene, Nkundwe Neville. Ena, nkulumba, itolo ndeke
Umwene abombe ikyene. Muketile? Umwene yo Yuyo amenye
iki Umwene ikubomba, une ndikubomba. Muketile? Polelo une
itolo ndikugela ukuya na maluba amanywamu ni findu. Kangi
itolo ukwiyufya nimwene, nukuyoba, “Apa Une ndipo, Tãta,
akabalilo kalikosa Ugwe kulonda une.” Popãpo itolo bũka
nkyẽni bo ulo kangi ikyẽne akabalilo kõsa kikusõka pãnja
kanunu.
54 Polelo, Yõhàni, uswe angali tukaali nalyo i—i Buku lya
Busetuli linga ikyene kikaali ukuyako Yõhàni, kangi linga
Yohani akãbũkíle panja pa lusũngo. Yila yãli njila ya Kyala iya
kutupa uswe u Bũku gwa Busetuli. Umwẽne ali pãnja pala, une

ngwĩnogòna, kifuki ifyĩnja fitatu, kangi pa Bũku…ãsĩmbìle i
Bũku lya Busetuli.
55 Lilino, polelo uswe tukundeka umwẽne ku bumalikisyo bwa
bukõleligwe, ubwa linandi lya 22 ilya ntu gwa 3, “Umwene uyu
ali ni mbulukutu, ndeke umwene apilike iki u Mbepo ikuyoba ku
fipanga.”
56 Lilino, andaga untu gwa 4:

Ukufuma pa iki une ndinkukẽta, kangi, kẽta, i kifigo
kyãlĩgwìke ku mwãnya: kangi i lisyu-lya-pakanwa
lyãkwánda ili une nãpilíke lyãli mũmo ikyẽne kyãli
kiliti…ingangabwĩte yikuyoba na une; uyu ayobile,
Isaga mmwanya kuno, kangi une ngukunangisyaga
ugwe ifindu ifi fikufimbilisigwa ukuya ukufuma-apa.

57 Uswe tukuyaga pakwẽga Ikyẽne ilinandi pa linandi. Kangi
une ndinago a Masimbo mingi gasimbigwe pási apa, i buku lya
agene, kangi une ngamanya bo butali buki uswe tukufikaga mu
Lyene. Alitulongosyaga uNtwa uswe. Lilino, ketesya, i Lisyu lyo:

Ukufuma ifindu ifi (ukufuma ingulilo ya Kipanga)…
58 Kangi fyosa ifi ukufuma apa, lilino, fisakufwanikisigwaga,
fisakubonekaga pa kisu ukufuma pa Kunyakiligwa
kwa Kipanga. Muketile, ukufuma pa Kunyakiligwa. Iki
kikugomokela lilino ukupimba Israeli. Ukufuma pa ngulilo
ya Kipanga, ukufuma pa ngulilo sya Kipanga, kangi abene…I
Kipanga kitikubonekamo siku kangi mpaka Busetuli untu gwa
19 akabalilo kãko Umwẽne ikugomokela nu Nnyãmbála Gwãke.
Ntufye Kyala panongwa ya Bwegi!
59 Unko uswe itolo tubale ikyo. Ngimba umwe mukulonda
ukubala a Masimbo aga bo uswe tukukindamo? Umma ndaga.
Unko uswe tusanukile ku Busetuli 19. Umma ndaga, nkulumba,
Busetuli 19. Unko uswe twande pa linandi lya 7, Busetuli 19. Aka
ko kabalilo kãko i Kipanga kikuboneka kangi, kitikubonekamo
siku kangi mpaka ukukilania mu ntu gwa 19.

Unko uswe tuyege bahobofu nukusangaluka, nukupa
ulugĩndíko ku mwẽne: kabuno u bwẽgi bwa Kang’õsi
bwisile, kangi unkasi gwake abómbìle ĩtendìke mwene
gwãkwĩténdekèsya.

60 O, une—une mbagíle ukulũmbilíla pa ikyo mpaka pakilo-
pakati kangi komma sinda ukuyoba ikyẽne. Kẽta, “Unkasi
gwãke abómbìle atẽndìke Mwẽne gwãkwĩténdekèsya.”
61 Charlie, Nellie, kangi umwe mwesa, itolo iki uswe
twãyobelága, pãsi pala, kangi Rodney, ilisiku limo. Muketile?
Akabalilo kako Elisha ásopíle umwenda gula pa Eliya…
Pamo Eliya ábikile ikyene pa Elisha; umwẽne alinkufikila
kunyuma nukukyẽga ikyẽne kãngi, alinkukibĩka ikyẽne pa
mwẽne nukwẽnda ni kyẽne pa mwẽne mpaka umwẽne ãlobwike

u Yorodani, kangi alinkukĩndilìla nkyãmba kangi alinkufika
mmwanya mu gileta, alinkusopa ikyẽne kunyuma.
62 Akabalilo kãko u Nkristi apokigwe akãkwanda, ikisyo
kyake kisanusígwe kwa Kristi, polelo umwene ali nakyo
ikindukimo ikyakubomba mwene. Umwene ikufimbilisigwa
ukubomba, ikindu ikikonge, ukwikemesya mwene ukufuma ku
nyiho syosa innyali, “ukulãmbalìka palubafu ubusito bulibõsa,
ukwĩtẽndekèsya Mwẽne. U Nsĩngilìgwa ĩtẽndekìsye Mwẽne!”
63 Kikungumbusya une isya kapango akanini, une itolo
ngufimbilisigwa ukuyoba ikyene bo tukali ukukindilila. Pãnja
Kubwĩngilìlo kuno, akabalilo kamo aka kakĩndìle, ifyĩnja fĩngi,
kula kwãliko i Kampuni ingulumba ya Kupãngània ya Armour
na Swift. Mũno abẽne bikubõmba, abẽne bikwĩsa pãnja kula
nu kũla ing’ombe nu kũla ifibãnja. Kãngi isyẽne syo sya ntẽngo
gwa kilũndìko kya hela, kãngi bikũla lõsa fyõsa ifibãnja ifinini,
kangi balinago ammaelifu-elifu ga ma ekala ga fibãnja bo ulo,
bikubopesya isi inyãmu, ing’ombe inunu syaHerefordmu fiyabo.
Igyãbo gyẽne…Gyẽne imisebwe-gya-sitima gyãbo ni fĩndu ifi
fikutwãla i ng’ombe ukufuma ku ndeka yimo ukubũka ku nnine.
64 Kãngi Armour na Swift bãli ni kibãnja ikinywãmu,
kangi ilisiku limo abẽne bãli na kapitao kula, u ndindilìla-
nkulumba, ikyẽne ãli, gwa kibãnja, umwẽne ãlinàbo kifuki
abanabalĩndwàna bana pamo bahano. Kangi abẽne bakyãgènie
ukuti yumo mwa bakũndwe abakulumba ba Armour ãli…
pamo, komma bakũndwe, lõli banabalumiana, bãyàga
pakuyãtila u kibãnja. Kangi umwene ãli u—u nkeke, nnyambala
nkenja. Kangi bosa abalindwana aba bãli basisimikisye
abene bayaga pa kunyãkánìla u ndumiana uyu nakalinga
itolo bo umwene—umwene isile. Kãngi popãpo abẽne bõsa
bĩténdekesyàga nu kupela kilikyõsa ukwĩténdekèsya ukwĩsa.
65 Boumwẽne afikile kula, abẽne bãyàga pakwãgàna numwẽne
nu kubĩkàpo ilyãiyolo ilisiku lyãkwĩnángàsya, nu tudiresi twãbo
utunini bafwẽle, ni fipẽto fyãbo pa kyẽne, kangi aba .44 pa kila
nsana, kangi fila ifitili fili ku nyuma kwa ntu gwãbo, umwe
mumenye. Kangi abene bayaga pa kuya bakubwingilil’ilisuba
bapaliposa, kangi kila gwa balĩndwàna ayaga pakwega…Yumo
mwa bene ãyàga pakummwega undumiana uyu.
66 Kãngi abẽne bãlinagwe u—u nnĩni untãni kula uyu unna
gwãke ãfwìle kangi u bãba gwãke ãfwìle. Umwẽne ãli ntãni,
kangi umwẽne kifuki ãli ntumwa ku fyõsa ifi fyãliko kula.
Kangi syõsa imbombo imbwapufu, umwẽne ãfĩmbilisigwága
ukubõmba ikyẽne, ukusuka isahani na filifyõsa. Kãngi
umwẽne akãlinagyo nagimo imyẽnda, umwẽne ãfímbilisígwàga
ukwãmbilìla ifyãkulekelìgwa kãngi…
67 Popãpo bo akabalilo kĩsìle ukuti u ndumiana ãli gwa
kufika, abẽne bõsa balinkuya magileta gãbo kangi, ukusõkàpo,
ukusuluka ku bwãganìlo-bwa-stesyoni abẽne balinkubũka

ukwãkúmmwãmbilìla umwẽne. Kangi abẽne bãtusulilága
indusu, kangi ifalasi sikuywẽga, na filifyõsa. Kangi abẽne
bãlintwèle umwẽne panja ku kibãnja. Kãngi ikilo kila abẽne
bãlinakyo ikimogo ikinywãmu. Kãngi abẽne balinkuya pãnja
pala pa filũndiko-fya-lĩsu na pa lupaso lwa matapwa, kangi
abene—abene balinkwimba kangi abene bãmogile, kangi ikilo
kyosa. Umwene ãli kula ku masiku mabili pamo matatu.
68 Uyu untãni unnini…Lilino, une nguyaga pakufwãnikisya
iki ku kindukimo lilino. Abĩtu abatãni aba bo mõsa bafwĩkìgwe
lõsa, imitaliko iminywãmu ni fipãnga ifinunu, kangi kikuboneka
ngati linga yilipo ingamu imbwãpufu iyene yikufimbilisigwa
ukupigwa ku bapentekosti, ikindukimo iki kyo kisobi. Abẽne
bikubõmba ikindu ikisóbi bópe, lõli kikayapo nakimo
kipilíkìgwe ukufwãna, umwe muketile. Abene bo nduko bo
bakalasi, polelo abene…umwe mutikupilika isya ikyo. Lõli
unko undumbilili yumo gwa kiPentekosti atúlwe ubusóbi
akabalilo kamo, kangi, nkundwe, une ngubabũla umwe,
abẽne bisa kupĩmba umwẽne ukukilania i kĩsu mu katalasi-
ya-nongwa yiliyõsa. Ena, nkulumba. Unko unkundwe yumo
gwa kiPentekosti ipũtile u mwãna, kangi akẽne kakufwa,
ikinyuzi kilikyosa nkisu kisakupimba ikyene, “Ububumbulusyo
Bwakyala Bo Bumilisi.”
69 Ena, polelo nongwa ya fiki batikubĩka inongwa yiliyõsa mu
kalatasi-ya-nongwa iyi u dokotala ikutolwa? “U mposya kuli
ilisẽkwa, ikyẽne go mposya kuli ilibãka.” Muketile? Popãpo,
linga abẽne bãbagìle ukubõmba ikyo, abẽne ãngàli batikuya ni
fwãsi yakufwãna mu mikolofwa ya fikalatasi ukusĩmba bõsa
a bafwãno. Linga une nabagiile ukubuka panja apa mmasyeto
nukuyoba, “Aligwesa uyu aafwilemo siku pasi pa bubumbulusyo
Bwakyala imilila mmwanya,” kangi polelo nguyoba, “Aligwẽsa
ãfwílèmo siku pãsi pa bupĩgwe bwamikota ima mmwanya,”
ãngàli bikutola-mbwĩngi bala ku elifu-elifu kwa yumo. Kangi
ikyo kyo katikati kutalusya. Popãpo linga abẽne bikuyaga
pakulõnd’ubusobi yumo, lõnd’ubusobi uyũngi. Popãpo uko ko
kutalusya. Lõli abẽne bikugoga maelifu-elifu ikyinja ni mikota
nu bupanje, kangi umwe mutikupilikamo siku i lisyu ukufwana
ni kyẽne. Umwe muketile?
70 Polelo, undindwana unnini uyu, umwene ãli ni mbombo
ingafu iyakubomba. Popãpo akabalilo kãko, mõsa pakalikimo, u
ndumiana…ikilo kimo akabalilo kãko i fyakugonela fyãmalike
kangi abẽne bãli ni fimogo, kangi kila yumo gwa balĩndwàna
aba bãlĩmógìsye mõsa lõsa, umwemumenye. Kangi akalĩndwàna
akanini akapelakisa aka kãfĩmbilisigwàga ukuya nako akanini,
akaiyolo, akadiresi akalepùke afwẽle. Kangi ikilo kimo umwẽne
ãlitúgèsye mu kyũmba kya bulĩlo ukufuma pãpo ifyabugonelo
fyãmalìke, kangi umwẽne ãfumìle pakusuka i sahani kangi
umwẽne alinkubopa pãnja ukukĩsania ulubĩngìlo lwa kumbenu
ukwakutãga amisi ga sahani pãnja. Umwẽne…bo umwẽne

ãsyúmbutwìke ukusyũngutìla ulupaso lwa matapwa, pala
umwẽne ãlímìle, ĩgémekìsye ku lupaso lwa matapwa. Umwẽne
alinkuti, “Ubõmbìle.”
71 Umwẽne ãli gwãsòni fĩyo, panongwa yakuti yula ãli
ndumiana gwa nkẽtèsi-nkulumba, u mwanundumiana gwa
mwene kibãnja. Umwẽne ãkolelìle ikisukila-sahani pãsi,
ukuti umwẽne ãngàli atikwãgania umwẽne gwafilepuke fĩyo;
alinkwanda ukugomokela, na malundi gake amasita-filato,
ikukéta kunyuma, bo ulu.
72 Kangi umwene alinkwenda ukusegelela ku mwene, alinkuti,
“Komma ukutíla une.” Alinkuti, “Une ngulonda ngubule ugwe
ikindukimo.” Umwene alinkuti, “Une nisile panja apa ku
lubĩngilìlo lumo, une ngwisa panja ukummwaga u nkasi.” Kangi
alinkuti, “Une nakẽtàga kulikosa.” Alinkuti, “Une ngãlondaga
ukwega balibosa ba balindwana kunyuma kula nkaya, une
ngulonda ukwega iki une ninogonaga ãli nkasi gwanaloliloli.”
Kangi alinkuti, “Pa bosa aba une mbabwene, une mfumile
pakukuketesya ugwe ukusyungutila apa. Kãngi une nsyãgènie
ukwĩsìla mu gamo mwa maboko ukuti ugwe ntãni.”

Alinkuti, “Uko ko kutalusya, nkulumba.”
73 Alinkuti, “Une ngulõnda ukulãlusya ugwe ikindukimo.
Ngimba ugwe kwegigwaga na une?” Fiki, umwẽne akãménye
ikyakubõmba. Umwẽne ãli gwakwãlangàna fiyo, umwẽne akã—
umwẽne akãménye akãmulílo ka nnyãmbála yula.
74 O, une itolo ngwinogonela mumo umwene ipilikilaga. Bule
umwe? Akabalilo kako une, u ntulwanongwa akabalilo kamo,
nakimo ikinunu kuli nakimo, mwanike gwa kinwelwa, Yeso
Kristi alinkuti, “Une ngulonda ugwe kuli Gwangu.” Ngimba
Umwene abagile bulebule ukwisa ku munduyumo bo une?
Ngimba Umwene abagile bulebule ukuyoba, “Une ngukupága
ugwe a kãya ku Mwanya”? Ngimba Umwene abagile ukuyoba
bulebule siku, “Une nisa kukupoka ugwe”? Uluko lwa ntolwe
bo une, ngimba ikyene kyabagile ukuya bulebule? Loli Umwene
ãbombile ikyene!
75 Umwene alinkuti, “Nkulumba, une—une ngaya—une ngaya
gwakufwanamma. Une ngãbagile ukupela unkasi ku nnyambala
bo ugwe,” alinkuti, “panongwa yakuti ugwe gwĩsibìle ku fĩndu
ifikulumba. Kangi une mmenye nakimo ukufwana ni fyẽne, une
ndi ndõndo.”

Umwene alinkuti, “Loli ugwe gwe lusalo lwangu.”
76 Kangi ngimba ikyene kikãli kinunu akabalilo kako
Yeso ãkubulíle ugwe ikyo…? Ugwe gwãmenye ugwe ukãli
gwakufwana ukuya Nkristi. Ugwe, pakalipo nakimo iki ugwe
gwãbagíle ukubombamo siku, loli Umwene…Ikyene kyo
nakimo…Umwene—Umwene itolo ãsalile ugwe. Muketile?
Umwene…Ikyene kyo bununu Bwake, i kisa Kyake iki

Umwene ãkusalíle ugwe. Ugwe ukalinsalile Umwene mma,
umwe mumenye, Umwene ãkusalíle ugwe. Uko ko kutalusya.

Umwene alinkuti, “Une—une ndiku…” Umwene
alinkuti…
77 “Komma ukuketa imyenda gyãko. Une ndikuketa imyenda
gyãko, une nguketa iki ugwe guli.” Umwẽne alinkuti, “Ngimba
ugwe kwisa kwẽgigwàga na une?” Kangi kubumalikisyo u
lwĩtikisanio lwãtẽndekìgwe. Kangi umwene alinkuti, “Ikyinja
kimokyene ukufuma ilisiku ili, une ngugomokelaga. Ugwe yaga
mwitendekisye. Yaga numwẽnda gwa bwẽgi ufwẽle, kabuno une
ngugomokelága nu kukwẽga ugwe papapa apa pa mbĩngìlo isi.
Kangi une nisa kukwẽga ugwe ku Chicago, ku Outer Drive, kula
kũko ugwe kwisa kuya ni liyũmba ukwĩtúgalàmo. Kangi kõsa
ukusuka kwa sahani kwĩsa kumalika, ni fĩndu, pelelo.”
78 Akabalilo kãko abalũmbu, pamo a batãni, bãpilìke isya
ikyo, abẽne balinkuti, “Ugwe gwe ndondo, nnini, nsitakumanya
untoyofu! Fiki, ugwe umenye u nnyambala yula akãsanusyaga
ikyo mma!”
79 Kangi ngimba ikyo kikaya katikati iki abene bikuyoba
umwisyugu? “Babagile bulebule ikibugutila kya bikemo-
babunguluka, ikibugutila kya bandu aba mbukafu babagile
ukusimba ingamu syabo bene, ngimba abene babagile bulebule
ukuya Kipanga? Bulebule ikibugutila bo ikyo siku ukuya?”
Loli ikyo kyo itolo kyosa kinunu. Akabalilo kãko uswe
twãsíngilìgwe nu kwĩpilìka bula ubufipe bwa busĩngilìgwa bwa
Yeso Kristi pa ndumbula yĩtu ukusõsyàpo ubutulwanongwa
bwĩtu, Ikindukimo kikutubũla uswe ukuti Umwẽne ikwĩsa
ukugomokelága kãngi, itolo ukuya nsisimikisyi bo kĩsu. Ilisiku
limo Umwẽne isakugomokelága.
80 Ikyĩnja kyõsa umwẽne ãbómbìl’imbombo, ukutumwa,
ukupaya apa akanini isumuni-malongo-mahano-na-mahano-
na-ihano, iki—iki abẽne bampèle apa kuli imifwãlo p’isiku.
Kãngi umwẽne ãpáyàga lõsa ihela yãke ukwakũla umwẽne
unselekesye gwãbwègi, ukupela kilikyõsa kĩténdekèsye. O, ago
gaali minogono gake gosa, ukwitendekesya. (Kangi umwene
alinago…“Umwene ipelile Mwene ukuya ntendekisye.”)
Umwẽne ãlyégìle imyẽnda gyãke, imyẽnda gyãke igyãbwègi, bo
abatãni bãke bãnsekàga umwẽne nu kumũgìla umwẽne.
81 Kumalikisyo ikyẽne kikwĩsa ku i…kubumalikisyo i lisiku.
Umwẽne ãlifwĩkìle mwẽne mu mwẽnda gwãbwẽgi (O!), mõsa
ĩtẽndekìsye nu kusukìgwa mõsa. Kãngi abatãni bãke abanini
bikwĩsa ukusyũngutìla kangi balinkwĩnàma kifuki nu mwẽne
nu kuyoba, “Ena, ugwe nkonyofu kãndu kanini. Fiki, ugwe
umenye umwene akasanusyaga ikyo mma. Umwene akãbagìle
ukuyoba ku u…ukwega u ndindwana bo ugwe.” Lõli, umwẽne
ãlitendekísye mwẽne, mulimosa.

82 Popãpo ikyẽne kikwĩsa mula kwĩlìle mu namayolo, kãngi
abẽne bikwãnda ukũgìla nu kupela ukusekigwa kwa umwẽne.
Umwene alinkwima palapala pa kifigo, ikugulila, mulimosa.
Kangi polelo umwene…umwene alinkuti, “Ngimba ko kabalilo
kaki aka umwene ãyobaga ukuti umwene ikuyaga apa?”
83 Alinkuti, “Umwene akãyobíle.” Lõli alinkuti, “Umwẽne
ãlimbũlìle…umwẽne ãlimbũlìle une ikilo iki umwẽne
ãbagìle ukunyẽga…pamo umwẽne ãmbèle une ulusãmbo lwa
busĩngilìgwo. Umwene alinkuti, umwene ãlimbulile une, ‘Ikyene
kikuyaga ukufwana ikyinja kimokyene ukufuma lilino.’ Polelo
une ndinayo isala yimoyẽne yisyele.” Ameni, itolo ukumilisya
ukugũlíla. “Une ndinayo isala yimoyene yisyẽle, amaminiti
malongo matatu gasyẽle, amaminiti kalongo gasyẽle.” Kangi
abene balinkuseka nukunseka umwene, nukunkolela umwene
kilikyosa.
84 Lõli, kubumalikisyo, kulakula ku sala imbalapala yila,
abẽne bãpilíke unsãnga ikusanuka pãsi pa magudumu, i falasi
sikwĩsa. Kyo kindu nki ikyẽne kyãli ukukẽta ukuti u nsĩngilìgwa
unnĩni uyu ãténdìke mwẽne ukuya gwãkwĩténdekèsya, ikunyẽla
pãnja pa kifigo, nu kusyũmbutùka ukukĩndàmo mu lwĩgi
ulukupililìgwe-na-maluba pãnja pala, ukupulukamungõngi sya
nnyãmbála uyu umwẽne ãlinganíle, kangi ukuya ndume gwãke,
u kumpĩmba umwẽne mmwanya bo lula, nu kuya mwẽgi nu
kwĩtòga ukusõkàpo.
85 Gamo mwa masiku aga, nkundwe, bala bãbo bikũgìla nu
kuyoba “bikemo-babunguluka,” kangi—kangi “bapentekosti,”
ni findu bo ifyo…Uswe tukugũlila, uswe pópe tuli na
kabalilo kanini. Abẽne bikuyoba, “Aa, kukayapo ukukĩndana iki
kyãliko siku.” Komma ukupasya, uswe tuli na kabalilo kanini
kasyẽle. Kangi pa kabalilo kala aka Umwene ãfingile, Umwene
isakuyaga apa. Kangi gamo mwa masiku aga uswe tukwegaga
ulupululuko nukusõkápo. Yaga itolo bitendekesye! Ukukyunga
u Mwẽnda Gwabwegi ufwẽle! Kyũnga ubugãsi bõsa pãnja pa
ndumbula yãko. Kilikyõsa iki…
86 Pilikisya mũmo i Lisimbo ili likubala apa:

Unko uswe tuyege bahobofu nukusangaluka,
nukupa ulugĩndíko ku mwẽne: kabuno u bwẽgi bwa
Kang’õsi bwisile, kangi unkasi gwake ĩ tendìke mwene
mwĩtẽndekèsye. (Mukupilikisya ikyene?)
Kangi ku mwẽne kwãpẽgìgwe ukuti umwẽne

afwĩkìgwe mu myẽnda imitenenefu, imisukigwe kangi
imyẽlu: kabuno i myẽnda imitenenefu gyo bugolofu bwa
bĩkemo. (Lutufyo luyege kwa Kyala!)
Kangi umwene alinkuyoba kwa une, Sĩmba,

Basayigwa bo bene aba bikukõlelígwa ku lusekelo
lwa bwégi bwa Kang’osi. Kangi umwene alinkuyoba
kwa une, Ifi fyo fyakuyoba ifyabwanalól ifya Kyala.

87 Polelo lukuyangapo ulukomanomumbepo limomwamasiku
aga, mbunyafu bula, bunyafu panandi na panandi. Uu-huu. Itolo
itũgásya kimyemye! Ikyũnga gwimwene ukuya mwĩtẽndekesye!
Suka indumbula yãko ukufuma ku bwĩnogonelo ububĩbi bõsa.
Yaga nu lwĩtìko mwa Kyala, kisita kupãsya bo butĩtu nki
ikyẽne kikuboneka kangi kali balinga bikuseka nu kũgìla nu
kuyoba, “Ugwe utẽndìke u busobi.” Umilisyaga itolo ukwitugala
ubwikemo kangi nukwitugalila kuli Kyala. Umilisyaga itolo
ukwenda nkyeni, isala yisa kufika!
88 Polelo, umwe muketile, Umwene ikuboneka kangi lilino mu
Busetuli 19:

Ukufuma pa findu ifi…(Ukufuma pápo umwene
ayibwene i ngulilo ya Kipanga.)
Ukufuma pa findu ifi une ndinkukẽta, kangi, kẽta, i

kifigo…
89 Lilino, kumbukilaga, Yohani akãli ali pa Patmos. Kangi
ukufuma pãpo umwẽne ãkẽtìle i ngulilo sya kipãnga syõsa
sikukĩndamo:

…Une ndinkukẽta, kangi, kẽta, i kifigo kyãlĩgulìgwe
ku mwãnya:…

90 “Ikifigo.” Ngimba i Kifigo kyo fiki? Busetuli 3:8. Mwa
Busetuli, untu gwa 3 kangi ilinandi lya 8, “Une mmenye
imbombo syako. Keta, une ndugesye pankyeni pa ugwe i Kifigo
ikiguke iki u mundu nayumo abagile ukwigala ikyene, mbagile
ukwigala kangi nayumo umundu abagile ukwigula.” Umwene
yo Kifigo! I Kifigo! Kristi yo Kifigo. Umwene alinkuti, mwa
Mwikemo Yohani 10, “Une ne Kifigo ku kibaga kya ng’osi.”
91 Kangi nkĩsu ikyaiyolo, ugwe kwãga ukuti u ntimang’osi
ikubopabopa mu ng’osi syãke. Kangi umwẽne ikusibala isyẽne
nu kukẽta isyẽne syõsa sili nkati, polelo umwẽne ikulãmbalàla
pãsi palapala mu kifigo. U kãmbwe akabagila ukwĩsa nkati
kisita kunsumusya umwẽne mmwanya, pamo ing’osi syãke
sikabagila ukubũka pãnja kisita ukwĩsa ukukilania umwẽne.
O, bo buponelo buki ing’osi yikwĩpilika panongwa yakuti u
ntimang’osi ãlámbalèle pãsi mu kifigo.
92 Noa,muLwitikanoUlukulu, aalimilemu kifigo kya ngalaba.
O, pilikisya; nguya pakuyoba ikindukimo! Umwene alinkwima
mu kifigo nukulumbilila ulupinduko nu bugolofu ku bandu aba
balinkunseka umwene. Kangi mu kifigo kilakila iki umwene
aalimilemo, nayumo umundu abagile ukwisa mu ngalaba pene
papo ikwisila nkifigo kimokyene kila. Kukãlìko lõli ikifigo
kimokyẽne mu ngalaba.
93 Kangi yilipo itolo i Njila yimoyene! Umma ndaga,
Nkundwe…?…Yilipo i Njila yimoyene ntiga iyi yikubuka
mu Mbili gwa Kristi. Kilipo i Kifigo kimokyene ku Kipanga kya
Kyala gwabumi, kangi Yeso yo Kifigo kila! “Une ne Kifigo! Une

ne Njila, u nsebwe ugu gukulongolela ku Kifigo. Une ne Kifigo
ku kibaga kya ng’osi.”
94 Umwene alinkuyoba ku ngulilo ya kipanga iyi, “Une
ndugesye pankyeni pa umwe i Kifigo ikiguke.” Umwẽne ãyobìle
ikyo ku ngúlìlo ya kipãnga yaMethodisti, abẽne bãsyúmbutwìke
ukusõkàko ukufuma ku Kyẽne, bãbúkìle mu kipãngànio.
“Loli une ndugesye pankyeni pa umwe i Kifigo ikiguke.”
Lilino, ukufuma pãpo abẽne bãlyãmbilíle ubukemesigwe,
Umwẽne alinkuti, “Une ngubikaga i Kifigo ikiguke,” iki yo
Mbepo Mwikemo. “Nu Mbepo yumoywene uswe twesa tuli”
(bulebule?) “tõsígwe mu Mbili gumogwene iki yo Kristi.”
Umwene alinkubika i ndumi yila pankyeni pa kipanga kya
Methodisti kangi abene balinkusanukila kulubafu ukufuma ku
Kyene. Abẽne bikwĩsa ku bukemesigwe nukukãna u Mbepo
Mwikemo. Kumbukilága ikyo? Ikyo “Kifigo ikĩgùke.”
95 Ngimba ugwe kufika bulebule mwa Kristi? Nu Mbepo
yumoywene, Mbepo Mwikemo, uyu yo Mbepo gwa Kristi. Uswe
twĩngìle nkati, komma ukwĩsìla ukuponania ni kiboko, komma
ukwĩsìla mu kunyãfìla, lõli ukwisila mu lõsyo lumolwẽne lwa
Mbepo Mwikemo uswe twesa tõsígwe mu Mbili gumogwene
kangi tutẽndekígwe balilanisi ba Mbili gula. Lumo ulosyo lwa
Mbepo Mwikemo mu Kifigo kila.
96 Ikifigo iki kyãtũgasìgwe ku Mwanya, i Kifigo kila, akabalilo
kãko umwẽne ãkẽtíle mmwanya umwẽne ãlimbwéne u Ntwa
Yeso. Itolo ketesya ikiyabo ikyakukonga kya ikyene. Ikifigo kila,
u Ntwa Yeso.

…Une ndinkukẽta, kangi, kẽta, i kifigo kyãlĩgulìgwe
ku mwãnya: kangi i lisyu-lya-pakanwa lyãkwànda…
Une nãpilìke lyãli…i lisyu-lya-pakanwa lya
ngangabwĩte…

97 Lilino ubuyo bukwanduka. Yohani ikuketesya Patmos,
kangi lilino umwene ikukéta mmwanya. Fiki? Umwene ikuketa
ikindukimo kikukindilila pa kisu apa (ingulilo sya kipanga
isi), mõsa ukusuluka i Ngulilo sya Kipanga Ihano-na-ibili,
kangi polelo ukufuma pãpo umwene ãmalisísye ukukéta i
ngulilo sya kipanga, ukufuma apo, ukufuma papo ingulilo
sya kipanga simile, umwene aapilike i Lisyu-lya-pakanwa.
Kangi umweene alinkukeeta ku Mwanya kangi umweene
alinkukeeta i Kifigo ikiguke, kangi i Lisyu-lya-pakanwa
lyakipaanda lilinkupilikigwa ngati ngangabwite. Umma ndaga,
ubuyo bwãndusìgwe ukufuma ku Patmos ukubuka ku Mwanya.
98 I Lisyu-lya-pakanwa lyãli Lisyu lilalila ili lyẽndàga mu
fikolekelo fyãkandulo fyãgolidi fihano-na-fibili; i Lisyu-lya-
pakanwa lilalila, i Lisyu-lya-pakanwa likãlyãndwìke mma.
Loli, i Lisyu-lya-pakanwa, ngimba Ilyene lyali kũgu akabalilo
kako umwene aapilike Ilyene akabalilo ka kwanda? Balinga
bikukumbukila, mu ngulilo ya kipanga iyakwanda? Kunyuma



20 ILISYU ILIYOBIGWE

kwa umwene. “Une nãli mwa Mbepo pa lisiku lya Ntwa,”
Busetuli 1—1:10. Polelo umwene…“Mwa Mbepo.” Linga umwe
mukulõnda ukusĩmba ilyo pãsi mu Busetuli 1:10 na 13, “Une
nãli mwa Mbepo pa lisiku lya Ntwa, kangi une ndinkupilika
kunyuma kwa une ukuya Lisyu-lya-pakanwa lya ngangabwite
kangi gapilikigwaga ngati misi mingi. Kangi akabalilo kãko une
nãsanwìke ukukẽta, une ndinkumbona Yumo imile pakati pa
ifikolekelo fihano-na-fibili fyãkandulo fyãgolidi.”
99 Lilino, ukufuma pãpo Umwẽne ãlinãngìsye umwẽne fyõsa
fila ifyãmbutìtu ifya fila fihano-na-fibili fyãgolidi ifikolekelo-
fyãkandulo (ikukolelela indõndwa ihano-na-ibili, kangi afwẽle
ingiga inyẽlu, na fyõsa bo ifyo, na malundi ngati mkuba, kangi
amaso ngati moto, i fimanyilo), polelo umwene alinkupilika
i Lisyu-lya-pakanwa lilalila (Ketesya.) likuyoba ukufuma ku
Mwanya. Kangi umwene alinkukéta mmwanya kangi umwene
alinkukéta i Kifigo ikiguke. O! Ikifigo ikiguke ku Mwanya!
Ngimba ugwe kufika bulebule? Na Kristi Yeso, i Kifigo
kimokyene kila, i Njila yimo, nayimo i njila iyingi.
100 “U nnyambala aligwesa uyu ikufyuka mmwanya mu njila
iyingi, yulayula yo nhiyi kangi nyãmbùta.”Kangimu kimanyisyo
kya yumo uyu ãfyũkíle mmwanya kangi ãli ku Lusekelo lwa
Bwẽgi kisita mwẽnda afwele, ãlyãgìgwe ntobesìgwe, kangi
alinkupinyigwa nu kutãgìgwa pãnja mu ngĩsi ya pãnja.
Injila yimoyene itolo, ukwisa ku Lusekelo lwa Bwegi. Une
ngusubila une nãlumbilile pa kyene apa pakaya patali’mma.
Akabalilo kako u nnyambala…Akabalilo kako u nnyambala
isile…ikwegigwa nkisu kyaiyolo, umwẽne ikufĩmbilisìgwa
ukupa amabubilikilo mwẽne, umwẽne ikufĩmbilisìgwa ukupa
imiselekesye mwẽne. Polelo akabalilo kako umwene ãlyagéne
nu nnyambala uyu pala, umwene itugesye ku kigemo kya
fyakugonela…Balinga bikukumbukila ikimanyisyo? Naloli,
umwe mwe mukubala i Libangeli. Kangi umwene alimmwagile
unnyambala ku kigemo kya fyabugonelo kisita mwenda gwa
bwegi.
101 Ngimba ikyene kyo fiki? U Nnyambala ikwima pa kifigo
kangi bosa bikwisa pala nu lubilikilo. “Nayumo umundu abagile
ukwisa ku Tata pene papo ikwisila mwa Une. Bosa aba Tata
ambele Une, pamo bikukoleligwa, bisakwisaga kwa Une.” Kuno
abẽne bikwĩsa, ikupa u lubilikilo lwãbo, u nyãmbàla, ukuti
aligwẽsa isa kuboneka bafwãne. Ikyo kyo kindu kimokyene
ukufwana na kabalilo kanunu, ubwiputi bwa Mbepo Mwikemo,
ikyene kikupela abene bosa ukuboneka bafwane. Kali abene
bakabi pamo balondo, bapinyigwa pamo bãbuke, batĩtu pamo
belu, ikinyambala pamo ikikikulu, abene bosa bali yumo mwa
Kristi Yeso. Kangi u nnyambala ãlimile pa kifigo nu kwambilila
ububilikiligwe, ãbíkàga u nselekesye ukusyũngutìla u mwĩnìtu
uyu, ukuti u nkabi nu ndõndo bõsa babonekaga mbufwãne. Iyo
yo njila ikyene kiyilile mu Kitangalala kya Kyala, bakayapo

abamiana abakulumba nu twãmiana utunini; abene bosa bo
bamiana yumoywene, bosa mwa Kristi.
102 Lilino, ngimba ugwe kwinogona fiki akabalilo kako
u Nnyambala ikugomokela nukwakwãga u nnyambala
itugesye pala kisita kufwãla u Mwẽnda Gwabwẽgi? Alinkuti,
“Mwinangu, ngimba ugwe kuyaga bulebule nkati muno?” Kãngi
umwẽne alinkwĩma nsitamasyu, ikyẽne kyãnángìsye ukuti
umwẽne ĩsìle injila yimo iyĩngi ukupãgulàko i Kifigo. Umwẽne
ĩsìle mu dirisha, umwẽne ĩsìle mu kifigo kya kunyuma. Kãngi
Umwẽne ãlinkólìle umwẽne u mwĩnàke, kyãnángìsye umwẽne
ãli gwakipãnga, “Mwĩnàngu, ngimba ugwe gwãfikìle bulebule
nkati muno kisita kufwãla u mwẽnda?” Lilino, Yeso aayobile iki,
Mwene. Kangi Umwene alinkukoolela ku gwapakifigo, Umwene
alinkuti, “Mpinya umwene, ikilundi ni kiboko.” Kangi umwẽne
ãtãgìgwe pãnja mu ngĩsi ya pãnja kũko kwisakuyangako
ukukuuta, ukulila, nukusya amino. Ago go Masyu ga Kristi
Mwẽne, (Kutalusya.) “Umwene ãtágìgwe panja.” Panongwa
yakuti, ikyene kisisimikisye, kisita Nselekesye gwa Bwegi,
umwene isile injila iyingi palubafu lwa Kifigo. Linga umwẽne
ãbagìle ukwĩsa mu Kifigo, umwẽne ãngàli ikwãmbilila u
Mwẽnda Gwabwẽgi.
103 O, pilikisya ku iki! Polelo linga u Mwẽnda Gwabwẽgi go
lõsyo lwa Mbepo Mwikemo, ngimba uswe tukwimililigwaga
bulebule mu njila iyingi yiliyosa? Linga i ngulilo ya kipanga
iyakwãnda yãfimbilisígwe ukwisa ukwisila mu Kifigo, Kristi
Yeso, yaga mõsígwe mu Ngamu ya Yeso Kristi, ambililaga ulosyo
lwa Mbepo Mwikemo, ukufwala u Mwenda gwa Bwegi, ngimba
uswe tukwisa bulebule mu njila iyingi yiliyosa? Linga ugwe
kwisa ukwisila mu Methodisti, ukwisila mu Baptisti, pamo
ukwisila mu baPentekosti, pamo ikipaguko kilikyosa ikingi,
ugwe kwisakupinyigwaga nukusopigwamungisi ya panja. Ugwe
kufimbilisigwa ukwisa na Kristi Yeso, i Njila, i Kifigo, u
Bwanaloli, u Bumi. Ameni!
104 Umma ndaga, i Lisyu-lya-pakanwa lilalila, Busetuli
21, pamo, Busetuli 1:10 na 13. Kangi une ngulõnda umwe
ukukẽtésya, i Lisyu-lya-pakanwa ili umwẽne ãpilíke likuyoba
ku mwẽne lyãli nu bwãpabwèlu bwa ngangabwĩte. Umwe
mumenye mũmo ingangabwĩte yikukuba, iyẽne yikupa
akõgo akalãte. Ngimba ingangabwĩte yikusanusya fiki mu
i Bãngéli? Bwĩte. Akabalilo kalikosa ugwe kuketa ingangabwite
yikuputa, mu bwite…nkabalilo ka li Bangeli, ukukuba kwaake
kwasanusyaga ubwiite, pamo ubusetuli pamo ikindukimo
ukuboneka pa buyo.
105 Lilino, umwene…Ukufuma papo ingulilo sya kipanga
syãmalìke, kangi filifyosa fyaalisile ukwitendekesya, fyãtẽndíke
ukwĩtẽndekésya ububãtìke bwa untu gwa 4 apa, ingulilo
sya kipanga syãmalìke. Umwẽne ãtalìle ãlekíle ikĩsu, umwe
muketile. Kumbukilága, i Lisyu-lya-pakanwa ili lyãyobíle ku

mwẽne, kunyuma kwa umwẽne, mu fikolekelo fyãkandulo
fyãgolidi fihano na fibili, imbombo yãmalìke. Kangi lilino
i Lisyu-lya-pakanwa lilalila lila lyayobaga mmwanya ku
Mwanya. Ngimba ikyene kyãli fiki? Umwene ãmalìle ãtabwìle
abandu Bake. Imbõmbo Yãke yapakĩsu yãmalìke, kangi Umwẽne
ãli mu Lwĩmìko, ikukõlèla kwa Yohani, “Isaga kuno!” Uu-
huu. Ameni! Ikyo kikumbela une ukwĩpilika ngati ukuywega pa
lisiku-lyakuti-kilãbo yo Kyinja Ikipya. O, mwe! Mwaketa lelo
umwe. Muketile, mwitendekisye, “Isaga pamwanya apa!”
106 Ubwĩte! Ubu bo bwĩbátìke bwa bwĩte ubukulumba; abãndu
aba bapĩkíle i Ndumi ya Kyala, ukupĩka u Mbepo Mwikemo, u
Ntumigwa gwa fipanga fihano-na-fibili. Yũyo uyu ãtalíle ãpĩkíle
i Ndumi iyi iya ipyana Lyãke akãlinako nakamo aka kalekígwe,
loli u bulongi bwãlitẽndekísye, fyõsa bo Umwẽne ãlitẽndekísye
ukõneléla panja ifiswĩgu pa kĩsu lilino. “Isaga kuno kangi Une
ngukunangisyaga ugwe ifi fitendekisye ukuboneka. Abapĩka-
Kristi, abatulwanongwa abasita-Kyala, Une nisakõnelelaga
panja ubugasi Bwãngu pa bẽne.”
107 Kẽtèsya u bãtìke. O, bo uswe tukubũka ukusuluka
ukukĩndàmo mu kilo isi umwe mwisa kupilikìsya fĩngìpo ifya
ikyẽne kangi fĩngìpo fya ikyẽne akabalilo kõsa. Uswe tukabagila
ukwega kilikyosa nkati muno, uswe tukufimbilisigwa
ukukyunga ukusosola ukufuma ku buyo ukubuka ku buyo.
Mũmo fikuti ikyẽne kikuyaga kindu kibĩbi ku bala akabalilo
kãko ingangabwĩte ya bumalikisyo yikukuba, kangi akabalilo
kãko ubwĩte bwa bumalikisyo bulwĩgwe, akabalilo kãko
ubulũmbilíli bwa bumalikisyo bulũmbililígwe, akabalilo kako
akimbo akabumalikisyo kĩmbìgwe, kangi uswe tukwima ku
Kikota kya Bulongi bwa Kristi. Ugwe kuyaga pakulãlusigwa,
“Nongwa ya fiki ugwe ukãlyámbílìle Ikyẽne? Ngimba ugwe
gwãbõmbìle fiki nu Bũmi ubu Une ngupẽle ugwe?” Ugwe kwisa
kulãlusigwa ukupa i nongwa. Fiki polelo?
108 Umwe mupilike une ngwĩmba ulwĩmbo lula, pamo gela
ulwẽne:

Fiki polelo? Fiki polelo?
Akabalilo kãko i Bũku ilikulumba lĩgwíke, fiki
polelo?

Akabalilo kãko bala bãbo bikupĩka i Ndumi
Bikuyaga pakulãlusigwa ukupa i nongwa—
Fiki polelo?

109 Ikuyaga pakwĩma pala, itolo ukuya nsisimikisyi bo u Bũku
uyu asĩmbìgwe. Ugwe kwisa kuya…ugwe kuyaga pakwĩma
kula nu kulãlúsìgwa kuli i nõngwa. O, ikyẽne kikuhõmba uswe,
nkundwe gwãngu, kalumbu, ikyẽne kyãkubagìla uswe, ukuya
banabalumiana na banabalindwana ba Kyala, ukwiketesya pa
twibene isala yiliyosa iya lisiku. Pauli ãyobíle, “Une ngufwa
ilisiku lyõsa. Lõli une ndi mũmi, komma une, lõli Kristi mũmi

mwa une.” Muketile? Yaga mwĩkẽtèsye lõsa, panongwa yakuti
umwe mukamanya yo sala nki umwe mukuyaga pakubilikigwa
ukwamula pa Mwanya.
110 Lilino, “Aapilike a Lisyu-lya-pakanwa lya ngangabwite.”
Umma ndaga. Kẽta, kẽtèsya iki Yohani ãyobìle, umwẽne ãyobìle
apa, mu kiyabo kyabumalikisyo kya ntu gwa 1:

…ilisyu-lya-pakanwa lyãkwánda…lyãli…ngati
ngangabwĩte ili lyãyobíle na une; kangi lyãyobíle, Isaga
mwãnya kuno,…
Isaga pamwanya apa! Une nakunãngísye ugwe ingulilo

sya kipanga pa kĩsu; lilino isaga pamwanya apa, une
ngukunangisyaga ugwe i kindukimo ukuboneka pa buyo
pamwanya apa.
111 Muketile, Kristi aasokilepo pa kisu akabalilo kala, Umwene
aabukile ku Lwimiko, ingulilo ya Kipanga yãmalike, ãnãngìsye
ukuti u Mbepo Gwãke ãmalísìsye apa. Kangi Umwẽne
ãbúkìle mu Lwĩmìko kangi ãkõlelàga kuli Yõhàni ukwĩsa
pamwanya, kangi Umwẽne ãlinãngìsye umwẽne ikĩngi iki
kyayaga pakuboneka pa buyo. “Isa pamwanya kuno.”
112 Lilino, uswe tukuketesya Yõhàni, untu gwa 2…ilinandi lya
2. Ketesya, nakalinga, Yohani ãlyóngelìle iki:

Kangi mbimbibi…(Ameni!)
113 O, linga une ngubõmbéla mbuhesya, une ngwipilika kanunu
itolo. Yohani ãlyõngélìle:

…mbimbibi une nãli mwa mbepo:…
114 Akabalilo kako ugwe kupilika a Masyu ga Kyala gikuyoba
kwa ugwe, ikindukimo kikuboneka. Ameni! O, ngimba ikyene
kyabonike kwa ugwe bo ulo? Ikyene kibombile kwa une,
ifyinja malongo matatu na kimokyene ifi fikindilepo, kangi une
ngayamo siku lulalula ukufuma pala. O, akabalilo kakoUmwene
ayobege, “Isaga fyũka kwa Une, mwesa umwe mukusukulika
kangi muli nu nsigo unsito, Une ngubapaga umwe u butusyo.”
Ikyene kyalinsanwisye une.
115 Yohani ãtile:

…mbimbibi itolo une nãli mwa mbepo:…(Yo mbepo
nki? U Mbepo Mwikemo. O!)…Une nãli mwa mbepo:
kangi, kéta, i kikota kyãtũgasígwe ku mwanya, kangi
yumo ãlitugesye pa kikota kila.

116 Muketile, Yohani ãfumìle pakuleka ikĩsu lilino. Kristi
aasokilemo nkisu (mbubumbigwe bwa Mbepo Mwikemo) kangi
aagomokile kuMbili kangi. Umwisyugu uMbili gwitugesye pala
ukuya kikũmbusyo, ukuya likemo. Uswe tukufikaga ku ikyo
palapala nkyẽni ukusuluka ukwisila mu ntu apa. Loli u Mbepo
gwa Kristi agomokile ukwitugasya mu Kipanga, ukwitugala
mwa uswe.



24 ILISYU ILIYOBIGWE

117 Lilino, nakalinga ukufuma palapala Umwene aanangisye
ubumalikisyo bwa ngulilo ya mbombo Yake apa,
Umwene alinkubuka ku Mwanya, Umwene alinkuti, “Une
ngukunangisyaga ugwe ifi fikuyaga ukufuma pa iki, ukufuma pa
ngulilo sya kipanga.” Umwene alinkuti, “Yohani, Une ngabagila
ukuyoba kwa ugwe pási pala kangi mma, panongwa yakuti Une
nsõkilèpo pasi apa, Une nísìle pamwanya pamwanyapo. Isaga
kuno pamwanya naUne!”Ameni! “KangiUne ngukunangisyaga
ugwe ifi fikubonekaga ukufuma apa.” O, mwe! Hmm! O!
Alinkunyakiligwa mu mboniboni, alinkunyakiligwa mmwanya
mu Lwĩmìko.
118 Ubwendelemo bwake bwabagile ukuya kindukimo bo
ikyo ikya Pauli. Bakorinti Bakibili 12:2 na 4, linga umwe
mukusĩmba ikyẽne pãsi. Bakorinti Bakibili…2 mpaka 4. Pauli
ãnyakilígwe ilisiku limo, mu…mu mboniboni, yópe. Ngimba
umwe mumenye ikyo? Kãngi umwẽne ãkétìle ifĩndu ifi fikãli
fyakubagilìla kuli umwẽne na ku kuyobapo; ifyĩnja kalõngo na
fina, nasiku na kukuyobapo ikyẽne. Muketile? Loli pilikisya ku
bukindane pakati pa bene.
119 Iki Pauli ãketíle, umwene ãkãnisígwe ukuyoba isya ikyene
pamo ukukibika ikyene ku kilundilo. O, mwe! Une ndikwitika
ukuti umwene abagile ukubomba ikyene. (Ku, bwendo ubunini
une nãlyégilèpo ilisiku limo, une ngafikamo siku ukumalisania
ni kyene kangi ndisakuyamo siku.) Muketile, umwene—
umwene ãketíle ifindu ifi umwene akãbagìle ukuyobapo.
Une ngusakikisya umwene akãli na masyu uku…umwene
ãnyakilígwe mu Mwanya gwabutatu, nalinga. Muketile,
mmwanya mu Mwanya gwabutatu.
120 Ko kukĩndàna nki akabalilo kãko Yõhàni ãnyakilìgwe
mmwanya nu kunkẽta Yeso, umwẽne ãli…Ãyobìle, “Sĩmba
ikyẽne mwa bũku iki ugwe ufumile pakukẽta nu kupa
ukugomokesya, tuma ikyẽne ukugomokela ku fipãnga.”
Pauli ãkãnísìgwe ukuyoba, kangi Yõhàni ãlãlúsìgwe nu
kubĩka ikyẽne mwa bũku ukuti ikyẽne ãngàli kikubũka mõsa
ukusuluka ukukĩndàmo mu ngulilo. O, mwe! Ikyene kisetulĩgwe
lilino, ukuti kisétulìgwe mmasiku agabumalikisyo ili. Ikyene
kikasetuligwe mmasiku gake, ikyene kisetuligwe lilino bo uswe
tukukindilila.
121 O, kangi kẽtésya, Yõhàni, ukuya asõsigwépo mbimbibi
ukufuma pa ngulilo ya kipanga, ãli kyãkwegeléla kya Kipanga
ikinyakilígwe. Nakalinga ukufuma pa ngulilo ya kipanga
yimalike, i Ngulilo ya Kipanga ya Laodikiya iyi, polelo
bukwisa u Bunyakiligo. I Kipanga kikubũka mmwanya bo
yu Yohani ãbõmbíle, mu Kuyapo kwa Kyala. O, mwe! Whuu!
Ikyo itolo kikumalikisya u moyo gwãngu ukusyungutila.
Ukunyakiligwa mmwanya, ku Bunyakiligo bwa Kipanga! Kangi
Ilyene lyãtile…Ubuyo ubu, u Buku gwa Busetuli, ãsĩmbígwe,
muketile, ku bumalikisyo bwa ngulilo ya kipanga.

122 Lilino, une ndinakyo ikindukimo ikinini apa une ngulonda
ukwẽlùsya lõsa kuli ikindukimo ikyo kyo kifumile pakuya
kituliko ikyaiyolo kuli akabalilo katali pakati pa Bakristi
bĩngi. Kangi une nãlinogwíne umwĩsyúgu, akabalilo kãko une
nãfundaga, ngusĩmba mõsa a Masimbo, nukufyaga ingamu ni
lãngi ingĩndáne ni fĩndu. Uswe twisa kufika nkati mu fyẽne
ukukĩndàpo akabalilo, i fipĩngafùla ni fimanyilo, na fyõsa bo
ifyo. Une nasimbaga aMasimbo aga panja apa ukuti unembagile
ukugakéta agene nu kusosolelàko ku gẽne, linga une…ngubuka
mula. Panongwa yakuti, bwila, linga une nayaga pakuyoba
pa kindukimo bo iki, une mbagile…ikyene angali kikuya
kikindane, une angali ngugela ukumanya ikyene mu ndumbula.
Loli injila iyi, akabalilo kako ugwe itolo kuya na kabalilo
kanini, une ngulonda ukugomokelamo ku kyene panongwa
yakuti ikyene kikubuka injila yosa ukukinda mu Masimbo,
kunyuma nakyẽni.
123 Lilino, mwaMatai 16:13, uswe tukwaga iki, linga umwemwe
mukusĩmba a Masimbo pãsi. Matai…Linga umwe mukulõnda
ukugomokela…linga umwe mukulõnda ukusanukila ku kyẽne,
umma ndaga, Matai 16:13. Ikyene kyo…O, uswe tukusanukaga
itolo ukugomokela nukubala ikyene, kangi polelo uswe tukuyaga
nakyo ikyene naloliloli. Matai untu gwa 16, kangi ilinandi lya 13.
Pilikisya kifuki lilino bo uswe tukubala 16:13, “Akabalilo kãko
Peteri ãlĩsíle…” Pamo:

Akabalilo kako Yeso álisile ku filoboko fya Kaisale
Filipi, umwẽne abalãlusìsye abafũndigwa bãke,
ikuyoba, Ngimba abãndu bikuyoba fiki…Une ne
Mwanundumiana gwa mũndu ndi?
Kangi abene balinkuti, Bamo bikuyoba…ugwe gwe

Yohani uMõsi: bamo, Eliya; na abangi, Yeremiya, kangi,
pamo yumo mwa basololi.
Umwẽne alinkuyoba ku bene, Loli ywãni mukuyoba

umwe ukuti Une ndi?
Kangi Simoni Peteri alinkwamula kangi alinkuti,

Ugwe gwe Kristi yula, u Mwanundumiana gwa Kyala
gwabumi.
Kangi Yeso alinkwamula kangi alinkuyoba kumwene,

Nsayigwa yo ugwe, Simoni Bar-jona:…umbili ni lilopa
fikasetula ikyẽne kwa ugwe, lõli Tãta gwãngu uyu ali ku
mwanya.
Kangi une nguyoba…kwa ugwe, Ukuti ugwe gwe

Peteri, kangi pa lyãlabwe ili Une nisakuyẽnga i kipãnga
kyãngu; kangi ifipata fya gehena fitisakuponjola
ukulwana ni kyene.
Kangi lilino…Kangi Une ngukupaga ugwe ifungulilo

sya kitangalala kya kumwanya: kangi kilikyosa iki
ugwe kwĩsa kupinyaga pa kisu kisakupinyígwa ku

mwanya:…kilikyõsa ugwe kwĩsa kwãbùla pa kĩsu kisa
kwãbulìgwa mu mwãnya.
Polelo ãbalagìle umwẽne abafũndìgwa bãke ukuti

abẽne babagìle ukumbũla nayumo u mũndu ukuti
umwẽne ãli Yeso u Kristi yula.

124 Pilikisya kifuki lilino. Umma ndaga. “Kabuno akabalilo
kalinkwanda…Ukufuma akabalilo kala alinkwãnda
Umwẽne…” Une ngulonda ukwega ilingi, umwe mubagile
ukubala ilyene nkyẽni pãsi, ukwega ilinandi lya 28 apa, ’nongwa
yakuti umwe mubagile ukubala akasyãle ka ikyene akabalilo
kako umwe mukubuka ku kaya.

Naloliloli—Naloli une nguyoba kwa umwe, Pabagile
ukuyapo bamo bĩmile apa, aba batĩsakõnja ifya bufwe,
mpaka abene bikumbona u Mwanundumiana gwa
mundu ikwisa mu kitangalala kyake.

125 O, inogona isya ikyene! “Bamo bimile apa, bamo bimile
apa, batĩsa kõnja ifya bufwe mpaka abẽne bikumbona u
Mwanundumiana gwa mũndu ikwĩsa mu Kitãngalàla Kyãke.”
Bo buyobelo buki! Mũmo u ndondesyabusobi ĩgànile ukusalàpo
ikyo na itolo ukunãngìsya mũno umwẽne ayĩlìle nkonyofu,
muketile. Mũmo umwene iganile ukukõla ikyo, kangi ikyene
kĩsíle ukuboneka kangi abene bakãménye nakimo isya ikyene.
Muketile? Umma ndaga.
126 Ukufuma pa lulãto lwa lyãlàbwe lwa Peteri, iki uswe
tumenye ukuti ululato lwake luli…Umwene ikuyengaga i
Kipanga Kyake pa lyalabwe lilalila. Komma Peteri, ukuya
libwe ilinini, bo mumo aba Katolika gwa Roma bikugela
ukuyoba ikyene. Lõli ululato lwa Peteri lwa Busetuli, ikyo kyo
Kipanga. Kyala ikusetulaga Ikyene; komma ukufumusya kwa
nnyambala uyu, panongwa yakuti pankyeni umwene aagomokíle
nyuma. Komma ululato lwa Umwene ukuya Mwanundumiana
gwa Kyala; panongwa yakuti abene bamenye Umwene ali
Mwanundumiana gwa Kyala, Peteri ãtalìle aayobile ikyene.
Loli iki ikyene kyãli, u Busetuli ubu bwãsetulígwe ukufuma
ku Mwanya ukuti Umwene ãli Mwanundumiana gwa Kyala.
Alinkuti, “Umbili ni lilopa fikamanyisyámo siku ikyẽne kwa
ugwe, lõli Tãta Gwãngu uyu yo ali ku Mwanya ãsétwìle ikyẽne
kwa ugwe. Kangi pa lyãlabwe ili, ululato lwa lyãlabwe lula,
Une nisakuyẽnga i Kipãnga Kyãngu, kangi ifipata fya gehena
fitisakuponjola…ukukĩnda ukulwana ni Kyene.”
127 Ngusúbìla uswe tutikutumukilwa akabalilo mbibimbibi fĩyo
apa lilino, ukuti uswe tubagìle ukufika mulamula mu iki.
Kangi uswe tukulonda ukuketa mumo ikyo kikusululila mu
bundu bwa mundu. Akene ko kapango kamogi papapa apa
linga uswe tubagile itolo ukufika ku kyene. Umma ndaga. Ena,
ululato lwa lyalabwe, iki Peteri aali…Umwene ikuyengaga
i Kipanga Kyake pa bulãte bwa Peteri. Umwene alinkuti,

“Bamo aba bikwima apa batisa konja kwa bufwe mpaka
abene bikumbona u—u Mwanundumiana gwa Kyala ikwisa mu
Kitangalala Kyake.”
128 Lilino, kumbukilaga, Umwene ãyobile “bamo.” Kila kyãli
kingipo ukukinda kimo, bule ikyene? Bamo kikuyaga bingi,
“ukukinda yumo.” Lõli lilino kẽta, bõsa ba ba bafũndígwa Bãke
bãlĩmíle pala, kangi Umwẽne ãlãlusyága aligwesa gwa bẽne,
“Ngimba umwemukwinogona fiki isya iki? Kangi ngimba umwe
mukwinogona fiki isya ikyo?” Loli Umwene alinkuti, “Balipo
bamo ba umwe mwimile apa, bamo bimile apa, batisa kugonja
ifya bufwe mpaka abene bikumbona u Mwanundumiana gwa
mundu ikwisa mu Kitangalala Kyake.” O, mwe! Bo buyobelo
buki! Inogona, ifyinja maelifu mabili ifi fikindilepo ikyo
kyaayobigwe.
129 Ngimba ikyẽne…ãngàli…Ngimba i Lisyu lya Kyala
lyo lisitakutoligwa? I Lisyu lililyõsa ili Umwẽne ikuyoba
lisakubonekaga?
130 Lilino, linga uswe tukulonda, tusanukile kula polelo untu
gwa 17 ugwa Matai go gukukõnga. Akabalilo kãko Umwẽne
ãlyẽgíle…Amasiku manini ukufuma pala, Umwẽne ãlyẽgíle
Peteri, Yakõbo, na Yohani, pamwanya pa kyãmba, ukupãgulania,
ukuya nketi. Peteri, Yãkóbo, na Yohani; kangi abẽne bãkẽtíle i
Kitangalala kya Kyala kikwĩsa mmaka, abẽne bãkétìle u kwĩsa
kwaKitãngalàla kyaKyala kikukinigwa-ngãni. Ameni! O, abene
baatwaligwe mbubonekelo bwa kuketelela i Kitangalala kya
Kyala kikuya kikínìgwe-ngãni bo Ikyene kikwisa, u kutwãlìgwa
nkati kwa Fyĩnj’elifu. Abẽne bãkétìle u bukiniligwe-ngãni.
131 Akabalilo kamo aka kakindilepo…ikibugutila kya
balumbilili, Oral Roberts ãli yumo mwa bene. Cecil B. DeMille,
akabalilo kãko umwẽne ãsĩmbíle i Ngomẽlésyo Kalongo iyi,
umwẽne ãlinkõlíle Nkundwe Shakarian, Nkundwe Roberts,
abalumbilili bingi nkisu, undumbilili aligwesa ãbagìle ukwisa,
kangi ãbilikìle abẽne ukwĩsa mu bukinilo bo kyãkàli ikipĩcha
ukusõsígwàmo siku, nu kubĩtikìsya abẽne bakẽte ubukinilo-
ngãni bwa ikyẽne bo kikãli ikyẽne kikabonesigwamo siku,
akabalilo kãko abẽne bahõmbàga amadola malongo-mabili-
na-mahano i tikiti. Lõli umwẽne…Abẽne bãkẽtìle ubukinilo-
ngãni bwa ikyẽne, ukuti abẽne babagìle ukutwãlàpo aminogono
gãbo pafundo yakuti kali bãliko balibõsa akalõndabusobi isya
ikyẽne pamo iki kyãbagìle ukuyobigwa, na fyõsa bo ifyo. Abẽne
bakibwẽne ikyẽne bokikãli i kilũndìlo kyãkẽtìle ikyẽne.
132 Kangi Yeso alinkuti, “Mwe bamo ba umwe mwimile apa”
(Ameni!) “batisa kõnja ifya bufwe mpaka abẽne bikukẽta i
Kitãngalàla kya Kyala kikwĩsa mu maka,” pamo, “ukuketa u
Mwanundumiana gwa mundu ikwisa mu Kitangalala Kyake,”
ndigi. “Keta u Mwanundumiana gwa mundu ikwisa mu
Kitangalala Kyake!” Amasiku manandi ukufuma apo, Umwene

alinkwega Pẽtèri, Yãkòbo, na Yõhàni, kangi alinkubũka
mmwanya nkati nkyãmba ikitali, kangi kula Umwẽne
alinkwãndulìgwa pankyẽni pa bẽne. Ilisuba, likumulika,
likãbagíle ukuya bo imyẽnda Gyãke igi Umwẽne ãfwèle.
Ko kalinga uswe tutikìle ikyẽne mfimanyisyo, uswe ãngàli
tukubopesya ikyẽne ukukĩndàmo mu i Bãngèli!
133 Ugwe ubagile ukwega ubusimbe bumobwene bwa Lisimbo
nukupinya i Bangeli lyosa palikimo ni kyene. Ena, nkulumba.
Nabumo ubusululo nakumo! Ikyẽne kyo mõsa kimatìgwe lõsa na
maka ga Kyala. U mõhèsi akãbagìle ukukamata ukusyũngutìla
lĩnga umwẽne ãfímbilisígwàga ukubõmba. Uko ko kutalusya.
Umwene akabagila ukwingila nkati ku bandu abakemesigwe
bala aba babikile ubuketi bwabo panja pala nu kwitika mu
Kitangalala kya Kyala, nu kwega i Lisimbo lililyosa nukumata
Ilyene lõsa na maka ga Mbepo Mwikemo, ukukisuka Ikyẽne
pamwanya mu Lilopa; ikĩsu kikabagíla ukwĩsa mu kyẽne, u
mõhési akabagila ukwisa mu kyẽne. Abene bafwile, ubumi
bwabo bufisiigwe mwa Kristi ukwisila mu Fungilo ya Kyala,
ukwisilamwaMbepoMwikemo. Ngimba umõhési ikubatamiaga
abẽne bulebule? Hmm! Pala abẽne balipo, nkayĩlo aka lilino.
134 Ukukilania mbuyo ubu, polelo, umwene alinkukéta u
Kwisa, pamo i kikinilo-ngãni. Kangi kyofiki kyãli kyãkwànda,
ãkibwène…ikĩndu umwẽne ãkétìle? Ikĩndu kyãkwànda
umwẽne ãkétìle mu Kwĩsa kula ãli Mõse, ĩmililàga a bĩkèmo
abafwe aba ãngàli bikusyũsìgwa. Eliya ãlímìle pala.
135 O, une ngulõnda umwe ukukẽtésya iki kisakuboneka. Pala
ãlipo Mõse, ikyãkwànda; ikyo kyo syõsa ingulilo isi ntãndàtu
isi abẽne bãgonil’utulo, ingulilo ntãndatu sya kipãnga. Ikyo
kyene mma, lõli Eliya ãlipo kula; untumigwa gwa lisiku
lyabumalikisyo, ni kibugutila kyãke, ikya bãndusìgwe bala, a
Bnyakiligwe bala. Ameni! Lilino mu nkyẽni; bikugũlìla u Kwĩsa.
136 Kangi fyofiki bikubõmba abẽne bõsa…? Bõsa bãbũngénie
nu Mwẽne. O, mwe! Ngimba ikyene kyãli fiki? Ulufingo
Lwake kwa Pẽtèri, Yãkòbo, na Yõhàni, lwafwanikisigwe.
Uko ko kutalusya. ’Nongwa yakuti Umwẽne ãyobìle, “Bamo
bĩmìle apa batĩsa kõnja ikya bufwe mpaka abẽne bikukẽta u
Mwanundumiana gwa mundu ikwisa mu Kitangalala Kyake,”
kangi abene balinkukéta ubukinilo-ngãni bwa ikyene. Polelo
ukufuma pa iki, ukufuma pa busyuke…
137 Une ngulonda ukutwala kwa umwe ikindu ikingi; ukufuma
pãpo Yeso ãfwíle, asyĩlìgwe, mwa Mwikemo Yohani 21:20.
Yumo undondesya-busobi ãlyãndìle iki mu lisiku lya kunyuma.
Palapala bo uswe tuli mu kimanyisyo, unko uswe twẽlusye
ikyẽne mõsa. Mwa Mwikemo Yohani 20:21, Yeso aalyagene na
bafundigwa Bake, ukubalyesya abene iswi nu nkati pa moto.
Kangi bo abene bãfyukíle pĩsìlya, Yõhàni alinkwĩgemekésya
pa kipambaga Kyake; kangi Peteri alinkulalusya ililaalusyo,

alinkuti, “Ngimba fiki fisakubonekaga ku nnyambala uyu?”
Yeso alinganile Yohani, Yohani aali nnyambala gwa lugano.
Kangi umwẽne alinkuti, “Fyofiki fisa kuboneka ku nyãmbàla
uyu? Ngimba kyofiki kisa kuyaga ubufikilo bwãke? Ngimba
mukuyaga fiki mu nkyẽni mwãke?”
138 Kangi Yeso ãyobíle ku bẽne, “Ngimba ikyẽne kyo fiki kwa
umwe linga umwẽne ikukabilapo mpaka une ngwisa, mpaka une
ngugomokela? Ngimba ikyẽne kyo fiki?”
139 Kangi abafũndìgwa balinkubõmba ubusobi, abene balinkuti
ukuti “Yeso aayobile ukuti—ukuti—ukuti ‘umwene ikuyaga nu
bumi mpaka u Kwisa.’”
140 Lõli Yeso akãtẽndìke ubusobi nabumo. Papapa apa
mu Busetuli, untu gwa 4, Kristi ãkyũngìle i Lisyu Lyãke!
Umwẽne ãtwèle Yõhàni ukufyũka ukwĩngìla m’Mwãnya
kãngi alinkukinila-ngãni ikĩndu kyõsa ku mwẽne. Lwĩmìko!
Umwẽne—umwẽne ãkétìle ubukẽtèla-ngãni. Umwene akibwene
ikyene itolo ukuya ngati umwene alitugele pa kisu kyapasi
nukuketa ingulilo sya kipanga syosa sikwisa ukuboneka, ku
kwisa kwa Ntwa, u Buku gwesa gwa Busetuli. O, mwe!
141 Kẽta mũmo nsitakutolìgwa ifĩngo Syãke sili? Lilino, ugwe
usalígwe…Yãkóbo ukubõmba ikyo; Yohani, aligwesa gwa bõsa
ba abẽne; akãbagíle nukundeka Pauli ãkẽte ikyẽne, ukuyoba
ikyẽne, nakimo.

Umwene alinkuti, “Ngimba ikyene kyo fiki kwa umwe linga
umwene ikukabilapo mpaka Une ngwisa?”
142 Kangi panongwa yakuti abene bãyobìle ikyo, Umwene
itolo ãsalíle Yõhàni kangi nukummwega umwene mmwanya
kangi alinkunnãngisya umwẽne ikindu kyõsa bo umwẽne
akãli ukufwa, itolo mũmo umwẽne ãlitũgèle ikindu kyõsa
mõsa. Ukunãngisya umwene iki ikyene kikuyaga! (Nkundwe
Pat, ngimba ikyo kikaya kinunu?) O, muketile, alinkumpimba
umwene mmwanya. Papapa apa, untu gwa 4 kangi ilinandi lya
2, likusisimikisya ikyene. “Umwẽne ãnãngísye ifindu ifi fyãli,
ifi fili, kangi ifi fisakwĩsága.” Umwẽne ãlinãngísye umwẽne
ingulilo ya kipanga, ukwĩsa kwa baYuda, ukonelela pãnja kwa
fiswĩgu, u Bunyakiligo, u Kwisa kangi, kangi u Fyinj’elifu, kangi
a Kãya Kasyẽpwa aka Bapokígwe Bwãke; itolo ngati umwẽne
ãlitúgèle palapala ukusuluka ukukĩndàmo i kĩndu kyõsa, kangi
umwẽne ãkétìle ikyẽne kyõsa kikuboneka. Muketile? Muketile?
Umwene itolo alinkumwega umwene mmwanya nukunangisya
umwene i—i—i filimu iyi Umwene ikusyũmbutùsya, unkundeka
umwene akete ikindu kyosa kikínìgwe-ngãni. O, mwe!
143 Umwene anyakilìgwe mmwanya. Ãfwanikìsye ulufingo
Lwake mu—mu Busetuli 4:2. Bo bukãli ubufwe bwãke umwẽne
ãkolìgwe mwa Mbepo nu kukẽta ifĩndu itolo ngati umwẽne
ãlitũgèle. Umwẽne—umwẽne ãkétìle ikyẽne kyõsa kikínìgwe-
ngãni. Kokuti umwẽne ãkétìle, mumboniboni, katikati iki ãngàli



30 ILISYU ILIYOBIGWE

kiboneka pa buyo kangi iki nalõli kyãbonike pa kisu ukufuma
akabalilo kala mpaka u kwisa kwa Ntwa Yeso. Ukunãngisya
ikyene ku mwene mu mboniboni.
144 Popãpo polelo abafũndígwa…pamo nayumo uyu ãyobilémo
siku ukuti Umwẽne ãyobíle Umwẽne ikwisaga mu ngulilo yila.
Umwene alinkuti, “Ngimba ikyene kyo fiki kwa umwe linga, (mu
njila iyingi), linga umwene ikukabilapo mpaka Une ngwisa?”
Polelo Umwẽne alinkumwẽga umwẽne mmwanya kangi itolo
alinkukina-ngãni i kĩndu ku mwẽne kangi alinkunãngìsya
umwẽne kyofiki kyãyàga pakuboneka. O, une itolo nkiganile
ikyo. Hmm. O, mwe!
145 Kẽtésya lilino, unko uswe tukẽte kyofiki kyãli iki:

Kangi mbimbibi itolo une nãli mwa mbepo: kangi,
kẽta, i kikota kyãtũgasìgwe ku mwãnya, kangi yumo
ãlitũgèsye pa kyẽne, pa kikota.

146 Lyãlìpo i “Lisyu-lya-pakanwa” ili lyãkólìle umwẽne. O, i
Lisyu-lya-pakanwa lila! O, une ngabagila ukusõkapo ukufuma
ku ikyo, i Lisyu lila ilya Yumo kunyuma kwa mwene.
Polelo umwene alinkukéta ukusyungutila pala, kangi Umwene
alinkunnãngisya umwene i ngulilo sya kipanga syõsa, panongwa
yakuti umwene imaga mu ngulilo sya kipanga, ifikolekelo fya
bãkandulo ifya golidi. Polelo umwene alinkupilika i Lisyu-lya-
pakanwa lila ukufuma pãpo i ngulilo sya kipanga simalike;
i Lisyu-lya-pakanwa lila lilinkusõkàpo pa kisu, lilinkufyuka
mmwanya. Akabalilo kako Umwene isege ku Lwimiko, umwene
alinkumpilika Umwene ikuyoba, “Isaga mmwanya kuno! Une
ngukunãngisyága ugwe iki kikubonekaga ukufuma apa.” O,
mwe!
147 A Masyu gala! Unko uswe tuyobe pa Lisyu-lya-pakanwa
lila i miniti; une ndinago a Masimbo gamo gasimbigwe
pási apa. Unko uswe tubũke ku Batesaloniki Gwakwanda 4,
kangi itolo pilikisya ukukilania apa iki i Lisyu-lya-pakanwa
ili likuyaga pakuyoba. O, uswe twesa tumenye iki Ikyene
kikuyobaga, kisita…bo uswe tukãli ukubala ikyene, bule
uswe? Uswe tumenye iki kikubonekaga. “Ingangabwĩte ya
Kyala yisakukuba kangi abafwe mwa Kristi bisakusyũka.”
Ngimba uko kutalusya? Umwe mwe mukusĩmba ikyẽne pãsi,
mu Batesaloniki Gwakwanda 4:16 na 17, “i Lisyu-lya-pakanwa,”
i Lisyu-lya-pakanwa lila lyaali Lisyu-lya-pakanwa lya Kristi.
Ngimba isyo syabwanaloli? I Lisyu-lya-pakanwa lya Kristi!

Kabuno i…ngangabwite ya Kyala yisa kukũba,
kangi abafwe mwa Kristi bisa kusyũka tasi:

…uswe twe tuli bũmi kangi tusyéle twisa
kunyakilígwa palikimo na bẽne…ukwakwãgána
nu Ntwa mmwanya: kangi bwilanabwila ukuya nu
Ntwa.

148 Lilalila i Lisyu-lya-pakanwa ili lyalimbilikìle Yõhàni, “Isa
mmwanya,” i Lisyu-lya-pakanwa lilalila ili lyãyobìle kwa
Yõhàni, “Isa mmwanya,” lyo Lisyu-lya-pakwana lilalila ili
lisakukólela i Kipanga ilisiku limo (Ameni!), likubilikìla i
Kipanga.
149 Kãngi, i Lisyu-lya-pakanwa lilalila ili lyãbilikìle Yõhàni
ukwĩsammwanya, lyo Lisyu-lya-pakanwa lilalila ili lyãbilikìle u
Lazaro umfwãno ukufuma ku lipumba, lila i Lisyu-lya-pakanwa
lilalila lya gwãndúmi-nkulumba. Kristi yo Lisyu-lya-pakanwa
lya gwãndúmi-nkulumba, “Lisyu-lya-pakanwa lya gwãndúmi-
nkulumba,” muketile. O, i Lisyu-lya-pakanwa lya ngãngabwìte
lya Kristi lyãlimbilikìle Yõhàni ukwĩsa mmwanya, i Lisyu-lya-
pakanwa lilalila lyãbilikìle Lazaro. Ngimba umwemwaketesisye
ku lipumba lya Lazaro, Umwene alinkuyoba ni Lisyu-lya-
pakanwa ililãte. (Komma itolo ukuti, “Lazaro, sõka panja.”)
“Lazaro, sõka panja!” Ilyene lyalinkólile umwene ukufuma ku
bafwe.
150 Kangi umwene alinkwamula, “Apa une ndipo.” Kangi
umwene isile ukufuma ku bafwe, bo umwene afwile kangi umbili
gwake gubolile.
151 Lila i Lisyu-lya-pakanwa lilalila likuyoba kwa Yohani,
“Isaga mmwanya kuno, Une ngukunangisyaga ugwe ifindu fimo
ifi fitendekisye ukuboneka.”
152 I Lisyu-lya-pakanwa lilalila lila ili lisakukubaga
akabalilo kako abafwe mwa Kristi bisakusyuka, “Kabuno i
ngangabwite…” I ngangabwite! Ngimba i ngangabwĩte kyo
fiki? I Lisyu-lya-pakanwa lya Kristi, yulayula Yumo ãkubìle
nu kumbilikìla umwẽne mmwanya. Umwene alinkupilika i
Lisyu-lya-pakanwa bo lya ngangabwite akogo ka ngangabwite
kangi alinkuti, “Isaga mmwanya kuno!” Kéta mumo ubusyũke
bukuyaga? Ubwẽne bukuyaga nkabalilo, mukukop’fikope fya
kisige. Lila ililãngàle i Lisyu-lya-pakanwa likukuba, kangi
Umwẽne isakukõlèla i Kipãnga, ikukõlèla, “Sõkamo ukufuma
mu kyẽne.” Lila i Lisyu-lya-pakanwa ilikulumba lyãkubilikila.
Kyala, ndula une ukupilika Ilyẽne ilisiku lila.
153 Mũmo une kingikingi njobile…Une mmenye, ukuya
gwakufwa, Rodney, une mmenye ukuti kilipo i kifigo ikinywamu
ikyangisi kitugesye pankyeni pa une, ikyene kikukoleligwa
bufwe. Akabalilo kalikõsa indumbula yãngu yikukóng’ònda,
une ndi bukong’onde bumobwẽne kifukiko ku kifigo kila. Gamo
mwa masiku aga une ngufĩmbilisígwa ukubũka mu kyẽne.
Lõli une ndikulõnda ukubũka nkati ngati lyõga, nguywẽga
nu kulãta. Une ngulonda ukubuka mu iki, ukwiniembetela
nimwene mu miselekesye gya bugolofu Bwake, ukumanya iki:
ukuti une nummenye Umwene mmaka ga busyuke Bwake; ukuti
ilisiku limo akabalilo kako Umwene ikukolela, une ngusokaga
ukufuma pakati pa bafwe; akabalilo kako Umwene ikumbilikila

une ukubonekela pa Mwanya, akabalilo kako ingangabwite ya
Kyala yisakukũta kangi abafwe mwa Kristi bisakusyuka, linga
une ndi mũmi, une nguyaga nsanusígwe nkabalilo, mu kupĩnia
kwa kisige, kangi nisa kubũka na bãngi ba bẽne, mmwanya
ukwãkwágàna nu Ntwa mmwanya. Lila i Lisyu-lya-pakanwa
lya ngangabwĩte, likupilikígwa lilãngàle, likulãta. Hmm. O,
ilyẽne lisakuyaga lilalila, lilalila ku Kwisa Kwãke.
154 Kakayapo akogo akasitakusisimikisigwa isya Ikyene.
Kakalipo nakamo akasitakusisimikisigwa kwa Yohani akabalilo
kako umwene aapilike i Lisyu-lya-pakanwa lila likuti, “Isaga
pamwanya!” kangi umwene alinkwisa. Ameni.
155 Akabalilo kãko Lazaro, mu bafwe, mwipumba; kangi umoyo
gwãke, amasiku mana ga bwẽndo kubuyobumo, Une ngamanya
kũko ikyẽne kyãli, une ndikwĩnogóna aligwẽsa gwa uswe
ikubõmba. Kulikõsa ikyẽne kyãli, ikyẽne kikãpelìle na kapãtu
ka bukĩndàne. Umwene itolo atendike ulukõlelo lumolwene
ku nnyambala uyu ifwĩngili sya nkipapa syalyaga umbili
gwake; ukununga, mwipumba. Yila iyapabwelu i Ngangabwite
yãyobile, “Lazaro, sõka panja!” Pala u nyãmbàla, mfwãno
kangi mbolano, alinkwikung’unda mwẽne nu kusõka pãnja pa
lipũmba, ikwẽnda. Nakimo ikisitakusisimikisigwa ukufwana
na ikyo, bule apo, bakundwe? Nakumo ukusitakusisimikisigwa
apo!
156 Ikyene kyo kindu kilakila ikilo iki, akabalilo kako i Lisyu-
lya-pakanwa ilyãpabwèlu likuyoba, “Ntulwanongwa, pinduka,
Une ngukupaga ugwe u Bumi Bwasyepwa.” Pinduka, aligwesa
gwa umwe, kangi yaga mõsígwe mu Ngamu ya Yeso Kristi kuli
u bõmòle bwa mbĩbi syĩnu, kangi umwe mwisa kwambililaga
ikyabupi kya Mbepo Mwikemo. Ulo lo lukõlelo. Nakimo
ikisitakusisimikisigwa ni Kyene.
157 Une ne nketi ukuti Ikyẽne kyo kyabwanaloli. Balipo abakẽti
abãngi, maelifu-elifu ga bẽne nkĩsu umwĩsyúgu, ubo bo buketi
ukuti ikyẽne kyo Bwãnalóli. Akabalilo kako i Libangeli likwisa,
a Masyu ga Kyala, i Lisyu lililyosa lya Kyala lyo ngangabwite.
Akogo kalikosa ka Lisyu yo ngangabwite, ingangabwite ya
Nongwainunu. Kangi akabalilo kako Iyene yikukuba, iyene
yo Bwanaloli. Akabalilo kako Ilyene lyãtìle, “Yeso Kristi,
yulayula mmayolo, umwisyugu, na bwilanabwila,” nakimo
ikisitakusisimikisigwa na Ikyo. Umwene yo yulayula! Ena,
nkulumba.
158 “Pinduka, yaga bõsígwe mu Ngamu ya Yeso Kristi, umwe
mwisakwãmbililága ikikũngílwa kya Mbepo Mwikemo.”
Nakimo ikisitakusisikisigwa pa Ikyo.
159 “Umwene uyu ikupilika a Masyu Gangu kangi nukunyitika
Une ali nu Bumi bwa Syepwa. Umwene uyu ikwitika mwa Une,
palema nalinga umwene aafwile loli isakuyaga mumi umwene.
Umwene uyu ikuya nu bumi nu kwitika mwa Une atisakufwamo

siku.Ngimba ugwe kwitika iki?”Nakimo ikisitakusisikisigwa pa
Ikyo, “Umwene isakuyaga mumi!”
160 “Umwẽne uyu ikulya u mbili Gwãngu kangi ikunwa i
Lilopa Lyãngu ali nabo u Bũmi Bwasyẽpwa, kangi Une nisa
kusyũsyága umwẽne mmwanya kãngi ku lisiku lyabumalikisyo.”
Nakimo ikisitakusisikisigwa pa Kyene; nakimo; Akẽne ko kõgo
akasisimikisigwe.
161 O, une mmenye Ikyẽne, une nãpilìke Ikyẽne kikupilikìgwa
mu ndumbula yãngu indondo ya ki Irish ilisiku limo, une,
u ntulwanongwa nnini ugwaiyolo. Ngimba ikyene kyabagíle
ukubomba bulebule kwa une? Loli une ngwitika Ikyene kyãli
kõgo akasisimikisigwe, une nãlitikisye Ikyene. Une ne nketi
ukuti Ikyene kyo kyabwanaloli.
162 Ilisiku limo Umwene isa kubilikilága kangi, uswe
twisakukindililága ukufuma nkĩsu. Kabuno kakayapo
nakamo akasitakusisimikisígwa ukufwana ni ngangabwĩte
yila. Ena, nkulumba. Ena, nkulumba, nakamo akõgo
akasitakusisimikisígwa, akabalilo kalikõsa.
163 Umwene ikukuba umwisyugu akabalilo kako Umwene
ikutukolela uswe, ikyene kyo itolo kilakila akabalilo kako
Umwene ikutubula uswe kalikosa.
164 Lilino, unko uswe tugomokele ku linandi:

Kangi i…kẽta, i kikota-kya-butwa kyãbĩkígwe ku
mwanya, (ilinandi lya 2) kangi yumoywene ãlitũgésye
pa kyẽne.

165 Kẽta, “i Kikota-kya-butwa,” Umwẽne ãlitũgèsye pa Kikota-
kya-butwa. Umwẽne akãli nakimo kangi mma ukugomokela
mu fikolekelo fyãkandulo lilino, pa kĩsu. U Kunyakiligwa
kwãfumìle pakwisa. Umwene ãli mu Lwimiko, itũgésye pa
Kikota-kya-butwa Kyãke. Une ngulõnda umwe ukukẽtésya
nkyẽni pãsi, uswe twisakusyãgánia na mu ntu gwa 5, ikyẽne
kikãli Kikota-kya-butwa kya kisa. Ikyẽne kikãli Kikota-kya-
butwa kya kisa kangi mma, ikyẽne kyãli Kikota-kya-butwa
kya bulongi. Ikyẽne kikãli Kikota-kya-butwa kya ipyãna mma,
ikyẽne kyo Kikota-kya-butwa kya bulõngi panongwa yakuti
moto ni njasi ni filũndùma filinkusõka pãnja ukufuma ku
kyẽne; kangi mma, kisa kimalike, i ngulilo ya Kipanga yimalike.
“Umwẽne uyu gwakinyanyasi yo akãli gwakinyanyasi; umwẽne
uyu yo ngolofu yo akãli ngolofu; umwene uyu yomwikemo akaali
mwikemo,” kangi mma i Kikota-kya-butwa kya kisa.
166 Ikilo iki, i Lilopa lilambalele pa Kikota-kya-butwa kila
kangi ikyene kyo kikota kya kisa ku ntulwanongwa aligwesa uyu
ikulondesya ikisa. Loli pisiku lila, ikyene kitisakuyaga kikota
kya kisa akabalilo kala, ikyene kikuyaga kikota kya bulongi
nu Kyala unkalale itugesye pala. “Kũko…Linga u ngolofu
yo nubusãbùko ikupokigwa, kokũgu ngimba u ntulwanongwa
kangi unsitakyala isakuboneka?” Na kakabalilo kako Umwene

ikwisa mmabingu ga lwimiko Lwake, ifyamba fikugelaga
ukubwaga ubuyo ubwakwifisa. Ngimba uswe tukusyalaga kugu,
lelo?

O, bo bupala u busululuke bula,
Ikyo kikumbela une nje mwẽlu bo matalala;
Ni nyĩbuko nayimo iyingi une njimenye,
Nakimo loli Ililopa lya Yeso.

167 O, mwe, kyo kimanyisyonki! Nakamo akogo
akasitakusisimikisigwa! Kangi i Kikota-kya-butwa Kyake:

…kangi Umwene alinkwitugasya pa kikota-kya-
butwa Kyake. (Umwene akaya apa kangi mma.)

168 Lilino, ikyo kyo kindu ikĩngi, ikyẽne kyo busisimikisyo
ukuti i Kipanga kinyakilígwe bo gukãli Mpyuto Unkulumba.
Muketile? Fiki? Apa Umwene alipo pa Kikota-kya-butwa mu
Lwimiko, kangi i Kipanga kikĩndíle, kangi polelo lukwisa nkati
u Lukubilo.
169 Une akabalilo kosa njobile ikyo mmasiku ga Noa, Noa aali
mu ngalaba bo kukãli ukugwa kwa fula. Loti aali panja pa
Sodomu bo umoto gukagwa. Kangi i Kipanga kisakuyaga mu
Lwimiko bo yikãli ukugwa i atomiki. Uko ko kutalusya, bo yikãli
i atomiki ukugwa.
170 Kuyoba, “Bule isya yula ugwãkwánda?” Ikyẽne kyãli pa
biputafifwani, komma a Bakristi.
171 Lilino, kẽtésya. O! Umwene amalisisye imbombo Yake nkisu
kangi Umwene egile i Kipanga Kyake, kangi lilino Umwene
ikutuma u bulongi. Ikisu kyalinkaníle Umwene, kangi Umwene
ikutuma u bulongi Bwake. Umwene ni Kipanga Kyake kibukile
ku Lwimiko.
172 Yõhàni, pala pa Lusũngo lwa Patmos, unsetuli ku kipãnga,
ayĩle kyakwimilila kya Kipanga iki kifyusyigwe mmwanya mu
Lwimiko, “Isaga mmwanya kuno!” Ukunangisya…

Ugwe kuyoba, “Umwene imililaga i Kipanga?”
173 Kwa aligwesa uyu ikupilika i Lisyu ili, Yõhàni alimmwimilile
umwene. Ameni! Yõhàni aali yo mwimilili gwa Lilopa lya Yeso
Kristi, ubuketi bwa Lisyu. Umwẽne ãli nketi gwa lõsyo lwa
Mbepo Mwikemo, nu bulilanisi bwapamwene na Kristi, kangi
umwene imililaga i Kipanga kyosa; ukuti, unnyambala aligwesa
pamo nkikulu, ndumiana pamo ndindwana uyu aliitikemo
siku mwa Kristi, ukummwitikisya Umwene pa buyo bulabula,
umwene isakukoleligwaga ilisiku limo, “Isaga mmwanya kuno!”
ukunyakiligwa mmwanya bo kukãli u Lukubilo. Kumbukilaga,
akabalilo ka Lukubilo kakãli kakĩngìla nkati mma tãsi.
174 Aka ko kuya kabalilo, ukubãtìka kwa bulõngi. Yõhàni
ikunãngísìgwa lilino iki kikwisaga ukuboneka ukufuma pa
ngulilo ya Kipanga. Muketile? Polelo, ikyene kyãli.

175 Lilino, kẽtésya kangi mu linandi lya 3, pamo 2, “I Kikota-
kya-butwa kitũgasígwe ku Mwanya, kangi Yumo ãlitũgésye pa
Kikota-kya-butwa.” Lilino, u Mbepo yulayula uyu ãli nkĩsu,
ãlekíle nukubũka ku Lwĩmíko, kangi ãlitũgésye (u Yeso yulayula
uyu ali na uswe ikilo iki) mu kisa, ãkĩndíle ku Lwĩmíko nu
kwĩtũgasya pa Kikota-kya-butwa.

Kangi umweene uyu aalituugesye pa Kikota-
kya-butwa ayaga pakukeeta pamwanya ukuya
yaspala kangi…ibwe lya sardini: kangi pala kyãlipo
ikipingafula ukusyũngutìla mõsa i kikota-kya-butwa,
mu u bukẽtèlo kiliti kyambindipindi.

176 Une ngulekaga, panongwa yakuti balipo abakundwe abangi
ukulumbilila.

Lumo une nisa kukĩndílìla iki ndubunju, papapa apa. Kangi
popãpo, “ukukẽta pamwanya ngati i kyãmbindipindi.” O, mwe!
O!

Balipo abãndu kifuki kulikõsa,
Bãbo indumbula syãbo sili pa lulapi (Ngimba
umwe mukakigana ikyo?)

…Moto ugu gwãgwíle pa Pentekosti,
Ugu gwãsukìle nukutẽndeka abẽne basukigwe;
O, Ikyene kikupya lilino mu ndumbula yangu,
Lwĩmíko ku Ngamu Yãke!
Une nhobwike fiyo ukuti une mbagile ukuyoba
une ndi yumo gwa bene.

177 Yõhàni, abilikìgwe kangi ãkõlélìgwe nu Ntwa Yeso, aafingile
na Kyala kunyuma kula ukuti umwene ãngàli ikukéta u kwisa
kwaMwanundumiana gwamundu. Pétèri, Yãkòbo, na Yõhàni, na
bene bimile balipo, akabalilo kako Yeso ayobege ku bene nu kuti,
“Balipo bamo bimile apa batisakugonja ifya bufwempaka abene
bikumbona u Mwanundumiana gwa mundu ikwisa.” Umwene
akãyobile ukuti bosa bãlimíle pala, loli bamo. Kangi abẽne
balinkubũka, amasiku manini ukufuma pala, kangi bãkẽtíle
ulubãtiko lwa busyũke lukunãngisìgwa-ngãni, kangi ukwĩsa
kwa Ntwa.
178 Eliya imililága abĩkémo abafwãno…Une ngusanusya
Mõse, kangi ukuya nsyũsígwe. Eliya imililága ikibugutila
ikisanusigwe. Kumbukilaga, Mõse ãli gwakwanda, kangi polelo
Eliya. Eliya ãli gwakuya ntumigwa gwa lisiku lyabumalikisyo,
ukuti nu mwẽne ni kubugutila kyãke ãngàli bukwĩsa
ubusyũke…kyabagile ukwisa i…ena, ikyene kwisakwisaga u
Kunyakiligwa, une ngusanusya. Mõse ãtwèle nkati u busyũke
kangi Eliya ãtwèle nkati i kibugutila Ikinyakilìgwe. Kangi, pala,
fyosa-fibili ifya ifyẽne fyãlimililígwe palapala pala.
179 Kangi ukukĩndapo akabalilo abẽne balinkukẽtésya polelo,
kangi abẽne balinkukẽta, kangi Pétèri alinkuti, “Unko uswe
tuyẽnge ifitẽmbe fitatu. Unko bamo babũke pãsi pa lulagílo,

kangi unko bamo babũkége pãsi pa Eliya, kangi unko uswe
tubũke (bamo mwa bẽne) injila iyi.”
180 Kangi bo abẽne bakãli bikuyoba, i Lisyu lilinkuyoba
nukuyoba, “Uyu yo Mwanundumiana Gwãngu unganigwa,
mpilika umwe Umwẽne.” Kangi akabalilo kãko abẽne bãkétìle,
abẽne bãlimbwène Yeso mwẽne, kilikyõsa kyãfótìle ukwĩngìla
mu Yumo. O, kangi Umwene aali Bwelu, u Bwanaloli, i Njila,
i Kifigo, i Kipingafula.
181 O, kilabo uswe tuli ni kimanyisyo ikikulumba, u Ntwa
iganege. Kilabo uswe tukwẽga “a mabulõngi”; uswe tukwẽga
“ibwe lya sardini,” kẽta iki ikyẽne kikwĩmíla, kyo kiyabo
nki ikyẽne kikukina. Kangi uswe tukwẽga i—i—i “yaspala”
kangi uswe tukwẽga i…gõsa amabwe amakĩndàne, kangi
uswe tukwẽga ifi fyõsa ukwisila mwa Ezekieli, kunyuma mwa
Bwãndílo, ukugomokela ku Busetuli, ukusuluka pakati pa i
Bãngéli, ukupinya ikyene palikimo, amabwe amakindane ni
langi, na fyosa bo ifyo. Kangi polelo uswe tukutwãla ikyẽne
kulakula ukutalula ukugomokela ku ikyo nukukẽta linga ikyo
kikaya kitalusye. Muketile? Kẽta linga ikyẽne kikaya lãngi
yilayila na filifyõsa, itolo ikindu kilakila. Kangi u Mbepo
Mwikemo yulayula, u Kyala yulayula, ukunãngìsya ifimanyilo
filafila, ifiswigo filafila, ukubomba ikindu kilakila itolo mumo
Umwene ãfíngìle!
182 Umwene aalimbulile Peteri, Yakobo, na Yohani, na bala
bimile pala, bosa ba abafundigwa Bake, balinkuti, “Mwe bamo
ba umwe mutisakuketa ubufwe mpaka abene bikumbona u
Mwanundumiana gwa mundu ikwisa mu Kitangalala Kyake.”
183 Ãyobíle kwa Yohani, alinkuti…Peteri ãyobíle, “Ngimba
Ugwe kubombaga fiki nu mwene? Umwene…Umwinitu yula—
yula, ngimba fiki ifi fikubonekaga ku mwene?”
184 Umwene alinkuti, “Ngimba ikyene kyo fiki kwa umwe
linga umwene ikumbona Une ngwisa?” Kangi Umwene
alinkundeka umwene ukuya mumi ukuketa ikyene! Ukufuma
pãpo abasyãle ba bẽne bãli bafwãno kangi bakĩndìle, Yõhàni
ãlìko ukukẽta ukwĩsa kwa Ntwa kukunãngisìgwa-ngãni mu
maka, ububonekelo bosa bubĩkìgwe ukufuma ku kabalilo kãke
mpaka u Bulongi bumalike kangi u Fyinj’elifu afumusĩgwemo.
Yõhàni ãketile akayabo kalikosa ka ikyẽne, kangi u Fyĩnj’elifu
amalike, kangi i Ngulilo ya Kitangalala yilinkwandako. Polelo
Umwene ikwima ni Lisyu Lyake, bule Umwene?
185 Uswe twisakung’wàla ikyene pa linandi lya 2. U Ntwa
iganege, uswe tukwandaga ilinandi lya 3 ndubunju.

Unko uswe twinamisye imitu gyitu.
186 Balinga ikilo iki, mu kipanga iki, aba bamenye, nkundwe
gwangu, ukuti, (kalumbu), ukuti umwe mukukoleligwaga
ilisiku limo, kali umwe mwitendekisye pamo’mma? Kali ugwe
gwitendekisye pamo mma, ugwe kukóleligwàga ukwagana na



BUSETULI, UNTU GWABUNA KIYABO I 37

Kyala. Ingangabwiite yila yikukubaga; kangi akabalilo kaako
iyeene yikuboomba, iyeene yisakukuutaga ubutobesìgwe kwa
ugwe, kũko ugwe utisa nasiku ukuya-mũmi kangi kangi
ugwe kwĩsa kukamandanìgwa mu mibwĩna gya mõhèsi igya
gehena kuli lumo mu maelifu-elifu ga fyĩnja, pamo ikyẽne
kisa kukubilikìla ugwe pa Mwãnya ukwa kwãgàna na Bĩkèmo
abalwĩmìko.
187 Itolo nubusisimikisye bomũmo Kyala ãkyũngìle i Lisyu
Lyãke kwa Pẽtèri, Yãkóbo, na Yõhàni; itolo ukuya nsisimikisyi bo
Umwẽne ãkyũngìle Ikyẽne kwa Yohani u Nganigwa, u Nsetuli;
itolo nubusisimikisye bomũmo Umwene ãkyungile ulufingo
Lwake ukwisila mu ngulilo sya kipanga; ikyẽne kyo kisisimisye
bo lula ukuti Umwẽne ãfíngìle mu masiku gabumalikisyo ili
Umwẽne ãngàli ikutuma pãsi nkati i fula yalutõndòlo kangi
ãngàli ikutwãla ukugomokèsya u Mbepo yulayula ãli pa kĩsu
mwa Umwẽne, u Bwelu bwisa kwisaga nkabalilo ka namayolo
nu kunangisya a Maka galagala, ifimanyilo filafila, kangi
kilikyosa iki Umwene aabombile mu lisiku Lyake Umwẽne
ãngàli ikunãngìsya ikyẽne kãngi mu iki “Ikifigo Ikĩgùke” mu
lisiku lyãbumalikìsyo.
188 Apa Ikyene kili! Uswe tulinakyo Ikyene papapa na
uswe lilino, u Mbepo Mwikemo, Yeso Kristi, yulayula
mmayolo, umwisyugu, na bwilanabwila. Ugwe gwe…Ikyene
kikulumbilila kwa ugwe, Ikyene kyo kikumanyisya kwa ugwe,
Ikyene kyo kikugela ukubega umwe ukukéta iki kyo kitalusye
kangi kisobi. Umwene yo Mbepo Mwikemo Mwene ikuyoba
ukwisila mu milomo gya bundu, ikubombela pakati pa bandu,
ukugela ukubonesya ikisa ni lipyana.
189 Kangi umwe mukãmbilíla Umwẽne mpaka na lino, kangi pa
kilo kya Kilabo gwa Kyĩnja Ikipya uyu ngimba ugwe kulonda
ukufyusya ifiboko fyãko kwaKyala nu kuyoba, “Kyala, unko une
nãmbilíle a Maka aga gãli pa Yohani unsetuli, ukuti akabalilo
kako une ngoleligwe une ngubonekelaga pankyeni pa Ugwe mu
lutengano mumo umwene ãbombile”? Fyusya ikiboko kyako.
Kyala akusaye ugwe. Kyala akusaye ugwe. Itolo mosa nkipanga.
Kyala akusaye ugwe. “Unko une njege gwakwĩtẽndekèsya
ukwãmula ukubilikilígwa kwãngu.”
190 Gwĩtu Tãta Gwakumwanya, bo uyu Kilabo gwa Kyĩnja
Ikipya…itolo kifuki isala ibili lilino kangi ikyẽne kikuyaga
kimalike, pala pisakuyapo ikyinja ikipya. Iki uswe tubõmbíle
ikyĩnja iki uswe tubõmbìle. Ifindu fingi ifi une mbombile, ifi,
une ndini soni pa nimwene; une ngupinduka ukufuma ku ifyo,
Ntwa.
191 Kangi kilipo ikilũndiko kya fĩndu ifi une mbõmbìle ifi
bĩngi ba bakũndwe bãngu bakãpilikìsye. Bingi ba bakundwe
bangu panja mmigunda batikupilikisya mu nongwa ya fiki une
mbombile ifyẽne. Loli, Tãta, une mbombile ifyẽne panongwa

yakuti une nalongosigwe ukubomba ifyene. Une ngusuma,
Tãta, ukuti Ugwe utisakunyitikisya une ukuya ni soni pa
bulongosi bula. Loli ndongolela une nkyeni, Ntwa, ukukindilila
ukubomba bomũmo une ngulongosigwa ukubomba. Ndula
une, Kyala, panongwa yakuti une ngulondesya nubwanaloli
ukumanya ubwigane Bwako, ukuti une mbagile ukubomba
ikyene ukutwala (mũmo Ugwe gwalinãngísye une ifyĩnja fĩngi
ifi fikĩndílepo akabalilo kãko une nãlekíle ikipãnga iki) u Nkate
gwa Bũmi ku bãndu ba nkĩsu. Akabalilo kako une nãketile i
kyamba ikikulumba kila ikya Nkate, na Bĩkèmo abafwĩkìgwe-
mfyẽlu bikwĩsa ukufumamõsa ukukilania ikĩsu bikulya u Nkate
gwa Bũmi ugu. O Kyala, unko une—O Kyala, unko une nasiku,
nasiku ukutolígwa ukuswĩla abãndu pa Nkati gwa Bũmi.
192 Saya imyõyo igyãnjàla igi nkati muno aba bãfyúsìsye ifiboko
fyãbo itolo lilino. Abẽne bikulõndèsya kuli bwĩngìpo bwa Bũmi.
Une ngusuma ukuti Ugwe kwisa kwisusya abẽne na Mbepo
Mwikemo, Ntwa, kila yumo gwa bẽne. Kyala, tupaga ikyene.
Bapapo abene isayo. Batula abakundwe bitu, kulikosa.
193 Sayaga abakundwe bĩtu abalũmbilili aba bĩtẽndekìsye
ukwĩsa pamwanya kãngi, lilino mu tubalilo tunini, abãngi
bisakuyobaga. Uswe tukusuma ukuti abene bisakupa panja
u Nkate gwa Bumi kwa uswe ikilo iki, Tãta, bo uswe
tukupilikisya kifuki kangi nulugĩndiko ukupilika i Lisyu-lya-
pakanwa. Tupaga ikyene.
194 Tusayaga uswe. Kangi ikyinja ikipya iki kiswile ni subilo
imbya, ukutwala aminogono amapya, busetuli ubupya, a maka
amapya, o, kilikyosa. Ikyene kiliyaga kipya-kãnge kwa uswe
kangi, Ntwa, isya sayo Syako ni fingo. Uswe tukwibika twibene,
nu lwiputo lwitu, mmaboko Gako. Mu Ngamu ya Yeso Kristi.
Ameni.

Ndaga umwe, bakundwe na bakalumbu bangu.
195 [Nkundwe Neville ikuyoba: Une nsisimikisye uswe tubagìle
twẽsa ukusãngalùka uswe tukãli mu bubopelo bulibõsa
napanãndi mma kangi ãngàli tusãngalwìke ukuya itolo
nukũmilisya ukupilikisya kwa Nkundwe Branham apa ikilo
iki ukututwãla uswe i ndumi iyi. Kangi iyene yo Ndumi iyi
yikutukasya uswe panongwa yakuti uswe tumenye ukuti Kyala
ali mu Yene. Ameni.] Ntufye Untwa!
196 [Kangi isya ifi Umwene ayobile Umwene abagile ukubomba
kanunu kope ku kwisa Kwake kangi.] Ena. [Kangi Umwene
isa kubomba ikyene, komma ikyene ikyo, une utubalilo
twingi njobile ikyo…uswe tukuyoba utubalilo twingi ku
bandu, “Ngimba ugwe kwitika ukuti Yeso Kristi abagile
ukukubumbulusya ugwe?” kangi, ena, ugwe ubagile utubalilo
twingi ukubatwãla abene ukutendeka ukwiyipa ku kyene.
Loli ikindu kya ikyene kyo, “Ngimba ugwe kwitika Umwene

ikubumbulusyaga ugwe lilino?”] Ameni! [Polelo utubalilo tumo
abandu bikuyoba, “Ena, une ngamanya.”]
197 [U nkĩkùlu uyu itolo afwĩle ku kipatala, nãbúkìle nkati
ukwãkunkèta umwẽne, ndinkuti, “Kalumbu, ngimba ugwe ukãli
kwitika ukuti Yeso ikupoka?”]

[Umwene alinkuti, “Ena, une ngwitika.”]
[Une ndinkuti, “Ngimba ugwe kwitika ukuti Yeso Kristi

ikubumbulusya?”]
[Umwene alinkuti, “Ena, nkulumba, une ngwitika.”]
[Une ndinkuti, “Ngimba ugwe kwitika Umwene

ikukubumbulusya ugwe lululu lilino?”]
[Umwene alinkuti, “Ikyo une ngamanya.”]
[Kangi une ndinkuti, “Kalumbu, ugwe ubagile ukumanya

ikyene panongwa yakuti ulufingo luli kwa ugwe.”] Ameni!
[Ameni. Umwene atendike ulufingo.]
198 [Lilino, akabalilo kako uswe tukuyaga pakupilika uyungi
yumo mwa bakundwe bitu apa. Uswe tulinabo bĩngìpo
ukusyũngutìla kangi iki…Pa Lisiku-lya-kilabo lya Kyinja
Ikipya, uswe tukaya nu lubãtìko ulwakutẽndekesya-ngãni,
uswe itolo tukwĩsa palikimo nu kundeka Kyala ẽnde bomũmo
Umwẽne ikulõngosya kangi ikulõngolèla.] Ameni! [Kangi umwe
mumenye, akene kãli kabalilo katali ukufuma pãpo uswe
tumpilike u Nkundwe Pat Tyler, nu kupa ubuketi bwake pamo
kilikyosa iki u Ntwa ikulambalika pa ndumbula yake. Kangi
uswe tukuyaga pakunsuma u Nkundwe Pat ukutwala kilikyosa
iki Kyala ikulambalika pa ndumbula yake.]
199 [Lõli bo akãli umwẽne ukwĩsa pamwanya, u nkũndwe
Gwakikristi unnunu kunyuma kula, Nkundwe Randall Hyman,
kangi umwẽne ali apa kangi umwẽne ali nu lwẽke kwa Ntwa
ukwĩmba kangi umwe mumenye, Une itolo nyonywile umwẽne
ukuya gwakubagila ukubõmbèla u lwẽke lula kuli u Lwĩmìko
lwa Kyala, popãpo une nguyaga pakunsuma Nkundwe Randall
linga umwẽne ãbagìle ukwĩsa pamwanya nu kwĩmba kuli uswe.
Umwẽne ĩmbìle kuli uswe kamokene pamo utubalilo tubili apa
kangi ngunsumaga umwene ukubombela ubumang’anyi bwãke
kangi ikilo iki kuli Ntwa Yeso, linga umwene ikubombaga. Linga
umwẽne isakwĩsa lilino ukwĩmba kuli uswe. Umwẽne ali na
bamo bakeke kunyuma kula umwẽne ikutũla ukupakikisya, lõli
lumo umwẽne abagíle ukusõkápo lilino ukwĩsapo nu kwĩmba
kuli uswe.]
200 [Akabalilo kãko umwẽne ikubõmba ikyo, uswe nũswe tuli
nu Nkundwe Kinder kunyuma apa, nganigwa nkundwe gwa
kiPentekosti, uswe tusãngalwíke kuli umwẽne. Kangi uswe
tulinagwe u Nkundwe J. T. Parnell kunyuma kula kubuyobumo,
une ngwinogona umwene itugesye palapala kunyuma apa panja
pa lukindi. Kangi namaka basãngalufu kuli bõsa aba abanunu

abakundwe ba Kikristi,] Beeler kula. [bakundwe ba lwitiko.
Kangi unko uswe tukete,] Nkundwe Beeler kunyuma kula.
[Nkundwe Beeler kunyuma apa, yópe. Ena. Nkundwe Beeler ali
apa kangi…—Nsimbi]. 

